
Қазалыдағы
«Ангиограф» аппараты 

Жаңа маусым
ашылды

5G: Цифрлық теңсіздікті 
жоюға жол ашады

Бүгінде коммуналдық кәсіп орындар мен 
әлеуметтік нысандарда жылу маусымына 
дайындық жоспарға сәйкес жүріп жатыр. 

– Оның ішінде «Қызылорда жылуэлектр
орталығында» – 99, Қызылорда электр тарату 
тораптары компаниясында – 95, «Қызылорда 
су жүйесі» мекемесінде 100 процентке орын
далды, – деді М.Делмұханов. 

Облыстық энергетика және тұрғын үй
коммуналдық шаруа шылығы басқармасының 
басшысы Медет Усаин Қызылорда қаласының 
Белкөл кентіндегі казандықты табиғи газға 
ауыстыруға қам жасалып жат қанын жеткізді. 
Ол үшін 183 млн теңге бөлінген. 

Өңірдегі әлеуметтік нысан дарға жылдық 
жоспар бо йынша 37 мың тонна көмір, 22 мың 
тонна дизель отыны керек. Белгіленген меке
мелер қазір соны біртіндеп жеткізуде. Қоймада 

қажетті көмірдің әзірге – 92, сұйық отынның 
90 проценті бар. Облыстағы 31 қабылдау 
пунктінде көмір 1316 мың теңге аралығында 
саудаланып жатыр. 

– Алайда, халық оны сатып алуға асығар 
емес. Жылдағы әдетпен күн суыған кезде ғана 
қимылдаған жағдайда кезек көбейіп, қиындық 
туындауы мүмкін. Сондықтан қыстың қамына 
осы бастан кіріскен жөн, – деді басқарма бас
шысы. 

Ал жылу бағасы жыл аяғына дейін өз гер
мейді. Облыстық табиғи монополия ларды рет
теу және бәсекелестікті қорғау депар тамен
тінің басшысы Гүлмира Өте гено ва брифингте 
биыл қыркүйекте тариф өт кен жылғыдан 1,2 
процентке төмен дегенін, әлі де осы қалыпта 
болатынын айтты.

Қазақстанның тәуелсіздігі ке зеңін
де әлемнің 120дан астам елінен 330 млрд 
АҚШ доллар инвестиция тартылды. Инвес
тициялардың негізгі бөлігінің жартысынан 
астамы Еуропалық Одақ елдеріне тиесілі, оның 
ішінде: Швейцария – 25,8 млрд, Франция – 
16,1 млрд, Италия – 8,7 млрд, Нидерланд – 90,4 
млрд, Бельгия – 7,6 млрд, Германия – 5,2 млрд, 
Америка Құрама Штаттарына тікелей шетелдік 
инвестициялардың 15%і немесе 48,4 млрд дол
лардан келеді. Шамамен 5%і  Ұлыбритания 
мен Қытай инвестицияларынан тұрады. 

Қазір Қазақстанда шетелдік тердің 
қатысуымен 19 мың заңды тұлға және 
бөлімше жұмыс істейді екен. Олардың 
ішінде кәсіпорындардың үштен бірі ресейлік, 
қалғандары түрік, өзбек, қытай, неміс 
капиталының қатысуымен құрылған. 

2010 жылдан бері шетелдік инвестиция
лар бойынша қазақстандық өкілетті орган
дар 650ге жуық жобаны қарастырды. Оның 
ішінде Еуропалық одақ елдерінің инвес
торлары ұсынған жоба саны – 185, Ресей Фе
дерациясы – 111, Түркия – 80 және ҚХР 55 
жоба ұсынған. Бұл орайда басымдық заманауи 
технологиялардың трансфертін қамтамасыз 
ететін, барынша көп жұмыс орындары 
құрылатын жо ғары технологиялы жобаларға 
берілді. Осы кезеңде 16,2 млрд долларға 235 
жоба іске асырылды. Оның 133ін Еуропалық 
Одақ пен Ресей жүзеге асырған.

Сарапшылар пікірінше, әлемдегі 
тұрақсыздық пен санкциялық қарсылық 
кезінде инвесторлар инвестициялық ахуалы 
тұрақты елдерді таңдайды. Әрбір ел өзінің 

инвестициялық рейтингін көтеруге тырысады, 
себебі елге капитал ғана емес, жаңа заманауи 
технологиялар да келеді. 

Қазақстанда Қытай жобаларына қатысты 
алыпқашпа әңгіме көп. Бірақ сарапшылар 
пікірінше, Қазақстан мен Қытай арасындағы 
55 инвестициялық жобаның біреуіне 
ғана мемлекеттік кепілдік берілген. Ол – 
астанадағы жеңіл рельсті трамвай салу жо
басы. Басқаларының барлығы жекеменшік 
жобалар. Мәселен, «Сарыарқа автопром» жо
басы компаниялардың өзара келісіміне сәйкес 
жүзеге асырылуда. Бұл жоба көлік шығарып, 
оны көршілес Ресейге және басқа да елдерге 
экспорттауға арналған.

Жуырда АбуДабиде мұнай экспорттау
шы елдердің басқосуы болып, әлемдік мұнай 
рыногындағы бүгінгі ахуал талқыланды. АҚШ 
пен Қытай арасындағы өзара сауда текетіресі 
әлем экономикасының баяулауын тездетеді. 
Осыған орай мұнай рыногында бүгінгі 
қалыптасқан тұрақтылықты сақтау маңызды 
деп атап көрсетілді оған қатысушылар тара
пынан. Мұнайдың барреліне 60 доллар бұл 
көптеген елдер бюджеті үшін тиімді баға. Қазір 
осы бағаны сақтап, тұрақтылықты қамтамасыз 
ету маңызды болып табылады. 

Күні кеше өткен Мәскеу экономикалық 
форумында белгілі сарапшылар Ресей 
Федерациясының  ішкі жалпы өнімінің өсімі 
2019 жылы 1 процент, 2020 жылы 1,3 про
цент құрайтынын мәлімдеді. Қазақстанда 2019 
жылы өсім 4 процент көлемінде болжанып 
отыр. Осының барлығы әлемді тұтастай алғанда 
жағдайдың әлі күрделі екенін айғақтайды.

– Кеңестік кезеңнің өктем саясатына 
қарамастан, Қорқыт мұраларын жазып алуды ал
дына мақсат етіп қойған Ахат ағамызға бүгінгі 
және келешек ұрпақтың алғысы зор. Ахат ағамыз 
ұзақ жылдар Қазақ радиосының облыстағы 
меншікті тілшісі қызметін атқара жүріп, Сыр 
елінің жауһар жәдігерлерін келешек ұрпаққа 
жеткізуді өз мақсаты етіп қойды. Қорқыт ата, 
Мұзарап, Ешнияз сал, Әлшекей, Досжан, Жал
мырза, сондайақ, Сыр сүлейлерінің ұмыт бола 
бастаған шығармалары Ахат ағамыздың табан
ды еңбегінің арқасында өскелең ұрпаққа жетіп, 
қазіргі таңда ел арасында кеңінен насихатта
лып жүр, – деді аймақ басшысы. Сондайақ, 
Қорқыт ата мұралары ЮНЕСКОның тізіміне 
енгізілгенін, бұл айтулы жетістікте де Ахат 
Жанаевтың зор үлесі бар екенін атап өтті.

Облыс әкімі мерейтой иесіне Сыр елінің 
мәденирухани дамуына қосқан ерекше 
үлесі үшін облыстың ең жоғары марапаты – 
Қызылорда облысының Құрмет грамотасын та
быстады. Дәстүрге сай ардагердің иығына шапан 
жауып, сыйқұрметін білдірді.

Қабылдауда ақын, Қазақстан Жазушы
лар одағы облыстық филиалының директоры 
Қаршыға Есімсейітова құттықтау сөз сөйлеп, 
Сыр журналистикасының алдыңғы көшінде абы
ройлы еңбек еткен талант иесі Ахат Жанаевтың 
өмір жолынан өнегелі естелік өрбітті. Әсіресе, 
халық арасында «соқыр Нышан» аталып кеткен 
Нышан Шәменұлынан Қорқыт күйлерін жазып 
алудағы жылдар бойы атқарған еңбегін ерекше 
атап өтті. Сол құнды мұраларды мәдени қорға 
енгізгенде журналист есімі ескерілмей қалған 
еді. 

«Қазақ радиосында», «Шалқар» радиосында 
табанды еңбек еткен Ахат Жанаев халқымыздың 
әдебиет, мәдениет, руханият бағытындағы та
лай құндылықтарының танылуына бастама
шы болған. Кеңес дәуірінде Сыр бойы ғана 
емес, жалпы қазақ журналистикасына қарымды 
қызмет еткен үзеңгілес, замандасы Өтеген 
Жаппархан тебіреніске толы тілегін айтты. 
Сол уақыттың саясатынан ықпай, Қорқыт ата 
мұрасын, Тұрмағанбет Ізтілеуұлының туынды
ларын халыққа танытып, тарихи құнды мұралар 
қатарына енгізудегі сүбелі еңбегі жайлы сөз етті. 
Сонымен қатар, Тұрмағанбеттей тұлғаның туған 
жері – Сыр елінде оның мұраларын сақтайтын 
музей ашу жөніндегі ұсынысын жеткізді.

Қазақ радиосының, Мәдениет саласының 
үздігі, Жалағаш, Сырдария аудандарының 
«Құрметті азаматы» Ахат Әбжаппарұлы 1934 
жылы Қызылорда облысының Жалағаш ауданын
да дүниеге келген. Қызылорда педагогикалық 
институтын және Алматы Жоғары партия 
мектебін бітірген. Қазақ радиосының Қызылорда 
облысындағы меншікті тілшісі болып 30 жылдай 
еңбек етті. 1987 жылы қалалық кеңестің депу
таты болып сайланған. Қарт қобызшы Нышан 
абыздан жазып алған Қорқыт атаның 12 күйі 
бүгінде М.Әуезов атындағы Әдебиет және өнер 
институтында сақтаулы тұр.

Қарымды қаламгер А.Жанаевтың «Арысы 
едің Алаштың», «Өтелген парыз», «Беркінбай 
әулие: аңыз бен ақиқат», «Жеті атасын білген ер, 
жеті жұрттың қамын жер» атты кітаптары жарық 
көрген. 

Тағылымы мол шараны қорытындылаған 
облыс әкімі адал еңбегімен абыройға бөленген 
ардагердің бүгінгі жас буынға үлгі екенін атап 
өтіп, ақсақалға амандық тіледі.

Ардагер
журналистке 
құрмет

Ынтымақтастық пен серіктестіктің жаңа кезеңі

Облыс әкімі Қуанышбек Ысқақов 
Қазақстанның құрметті журналисі, 
Қазақ радиосының үздігі, Қорқыт 
ата мұраларын насихаттаушы Ахат 
Жанаевты қабылдап, 85 жасқа толуымен 
құттықтады.

әйтсе де халық көмір 
сатып алуға асығар емес

Жылу маусымы жақын

Тура бір айдан кейін жылу маусымы басталады. Аймақтағы арнайы 
нысандарды жөндеу жұмысы аяқталуға жақын. Бұл туралы өңірлік 
коммуникациялар қызметі алаңында өткен брифингте облыс әкімінің 
орынбасары Марат Делмұханов айтты. Инвестиция:

деректер не дейді?

Жолдасбек АҚСАҚАЛОВ.

Сарапшылардың пікірінше, Қазақстанда елдің экономикалық әлеуетін 
арттырудың негізгі жолы инвестиция, бұл әлемдегі бүгін қалыптасып 
отырған ала-құлалық жағдайында аса маңызды индикатор болып табылады. 
Қазақстан тәуелсіздік алған жылдарынан бергі уақытта оның даму барысында 
инвестицияның айтарлықтай үлесі болды. Ал кешегі Жолдауда Президент негізгі 
басымдықтар қатарында шикізаттық емес секторға шетелдік инвестициялар 
тарту маңызды екенін тағы да баса айтқаны мәлім. Осы орайда бірқатар 
деректерді алға тартқымыз келеді. 

Кездесу барысында Мемлекет бас
шысы Ян Цзечи мырзаны бұрыннан 
білетінін, оның ҚКП сыртқы істер 
министрі лауазымындағы табысты 
қызметімен бұған дейін де жіті та
ныс екенін атап өтті. Президент 
бұл сапардың Қазақстан үшін өте 
маңызды екенін де айтты.

– Біз Қытайды көршілес әрі 
достық қарымқатынастағы мемлекет 
деп есептейміз. Сондайақ, әлемдегі 
экономикасы дамыған екінші ел 
екенін де негізге аламыз.  Қазақстан 
бұл сапарға үлкен мән береді. Біз 
Қазақстанның Азиядағы ісқимыл 
және өзара сенім шаралары жөніндегі 
кеңес пен халықаралық аренадағы 
басқа да бастамаларын қолдағаны 
үшін Қытай мемлекетіне ризашылық 
білдіреміз. Экономикалық ын ты
мақтастыққа келер болсақ, оның 
стратегиялық сипаты бар. Тұңғыш 
Президентіміз Нұрсұлтан Назар
баев пен Төраға Си Цзиньпин қол 
жеткізген уағдаластықтар одан әрі 
дами береді, – деді.

Одан әрі Мемлекет басшысы 
ҚазақстанҚытай Іскерлік кеңесінің 
6отырысына қатысты. Президенттің 
айтуынша, Қазақстанда жүзеге 
асырылып жатқан «Нұрлы жол» 
мемлекеттік инфрақұрылымды да
мыту бағдарламасы Қытайдың 
«Бір белдеу, бір жол» жобасымен 
үндеседі. Мемлекет басшысы ортақ 
күшжігеріміздің арқасында Ұлы 
Жібек жолын қайта жандандырып, 
қалпына келтіре аламыз деген сенім 
білдірді.

Соңында Президент Қазақстан
Қытай іскерлік кеңесін дамыту ісінде 
маңызды рөл атқаратын Қазақстан 
мен ҚХР арасындағы сауда
экономикалық және инвестициялық 
байланыстарды кеңейту үшін берік 
негіз қаланғанына сенім білдірді.

Сапар барысында Қытай 
қоғамдық ғылымдар академиясында  
профессорлар мен сарапшылардың, 
қазақстандық студенттердің алдында 
лекция оқыған Қазақстан Президенті 
қоғамдық ғылымдардың кез кел
ген мемлекеттің даму бағдарын 
айқындауға елеулі үлес қосатынын 
атап өтті. Екі ел тарихында ортақ 
дүниелер көп екенін айтты. Оның 

сөзінше, екі халықты өркендеу рухы 
мен алға қарай ұмтылыс жақындата 
түседі.

ҚасымЖомарт Тоқаев өзінің 
дипломатиялық қызметін дәл осы 
Бейжіңде бастағанын айтып, сол 
кезде ұлы мемлекет қайраткері Дэн 
Сяопиннің ашықтық пен реформалар 
саясатына куә болғанын жеткізді. 
Сондайақ, Президент барлық 
қатысушыларды Қытай Халық 
Республикасының 70 жылдық ме
рейтойымен құттықтап, бұл тарихи 
датаның орта деңгейдегі «сяокан» 
қытай қоғамын құру жолындағы 
маңызды белес екеніне тоқталды.

Лекцияның негізгі бөлігі қазіргі 
халықаралық қатынастарға талдау 
жасауға арналды. Президент бүгінгі 
қауіпқатер халықаралық құқықтың 
бұзылуына және жаһандық инсти
туттар рөлінің әлсіреуіне байланыс
ты деп санайды.

Мемлекет басшысы дәрісінің 
соңында еліміздің ұстанымын 
айқындап, Қазақстан мен Қытайдың 
көрші әрі стратегиялық серіктес 
ретінде өсіпөркендеу жолына бірге 
қадам басуы тиіс деді. Президент 
Қазақстан мен ҚХР арасындағы 
стратегиялық серіктестіктің жаңа 
тиімді бағыттарын іздеу екі елдің 
«маңызды шешімдер қабылдайтын 
орталықтары» арасындағы іс
қимылдарды одан әрі нығайтуға, 
бірлескен конференциялар мен 
қолданбалы зерттеулер жүргізу 
тәжірибесін кеңейтуге септігін 
тигізетініне сенім білдірді. Дәріс 
аяқталғаннан кейін Мемлекет 
басшысы Қытайда оқып жатқан 
қазақстандық студенттермен әңгі
мелесіп, олармен бірге естелік сурет
ке түсті. 

Қазақстан Президенті Қасым
Жомарт Тоқаев ҚХР Төрағасы Си 
Цзиньпинмен келіссөздер жүргізді.

Қазақстан Президенті Қытай 
көшбасшысымен Бішкекте өткен 
Шанхай Ынтымақтастық Ұйымының 
саммитінен кейін араға бірнеше 
ай салып, қайта жолыққанына 
өте қуанышты екенін айтты. 
ҚХР Төрағасына қонақжайлық 
көрсеткені үшін ризашылық білдіріп, 
Қытай көшбасшысының досы, 

Қазақстанның Тұңғыш Президенті 
Нұрсұлтан Назарбаевтың сәлемі мен 
ыстық ықыласын жеткізді.

ҚХР Төрағасы Си Цзиньпин 
өз сөзінде Қазақстанның Орталық 
Азиядағы ірі ел саналатынын және 
Орталық Еуразияда үлкен ықпалы 
бар екенін айтты.

– Қазақстанның Тұңғыш 
Президенті Нұрсұлтан Назарбаевтың 
басшылығымен елдеріңіз зор та
бысқа қол жеткізді, ұлттық ерек
шелікке негізделген даму үлгісін 
құрды. Сіз Президент болғаннан 
кейін өзіңіздің сабақтастық, әді

леттілік және ілгерілеу жөніндегі 
үш ұстанымыңызды жарияладыңыз. 
Экономиканы дамытуды, жұмыс 
орындарын ашуды, сыбайлас 
жемқорлықпен күресуді, әлеуметтік 
қорғау деңгейін көтеруді алдыңызға 
мақсат етіп қойдыңыз. Бұл – 
Қазақстан халқының үмітін ақтайды.  
Сіздің барлық бастамаларыңыз 
осыған бағытталған. Достас Қа
зақстан халқына бақбереке және 
табыс тілеймін, – деді Қытай 
көшбасшысы.

ҚасымЖомарт Тоқаев өзінің 
Қытай Халық Республикасына 

жасаған екі күндік мемлекеттік сапа
рының барысында Чжэцзян про
винциясындағы Ханчжоу қала сына, 
ондағы әлемдік нарыққа инно вация
лық өнімдерді шығаратын көшбасшы 
«Hikvision» компаниясына барды.

Компанияның Басқарма төрағасы 
Чэнь Цзуннянь Мемлекет басшысы
на компания қызметі туралы айтты. 
Сонымен қатар, Орталық Азия бой
ынша қолға алынған коммерциялық 
жобалардың атқарылу жайымен та
ныстырды.

ҚасымЖомарт Тоқаевқа робото
техника саласында, үлкен деректерді 
өңдеу, жасанды интелект және за
манауи технологиялар бағытында 
жасалған жұмыстарын көрсетті.

ҚасымЖомарт Тоқаев «Alibaba 
Group» компаниясының негізін 
қалаушы Джек Мамен кездесті. 
Қытайлық бизнесменмен кездесу 
кезінде әлемдік экономикадағы за
манауи және маңызды мәселелер, 
кәсіпкерлік пен электронды коммер
цияны дамыту жағдайы сөз болды.

– Мен сіздің Қазақстанға қолдау 
көрсетем деген ниетіңізді жоғары 
бағалаймын. Біз Қазақстан мен 
Қытайдың арасындағы цифрлық 
эко но миканы дамытуға қатысты 
стратегиялық келісім жасадық. Осы 
іске сіздің де атсалысқаныңызды 
қа лай мыз, – деді ҚасымЖомарт 
Тоқаев.

Өз кезегінде әлемдегі ең 
ауқатты адамдардың бірі Джек Ма 
Қазақстанда бірнеше рет болғанын, 
біздің елдің мәдениеті мен адам
дары ерекше әсер қалдырғанын 
жеткізді. Ол өзінің тәжірибесін 
қазақстандықтармен бөлісуге дайын 
екенін мәлімдеді.

Мемлекет басшысы Қытай Ком
партиясының Чжецзян про винция
сындағы хатшысы Чэ Цзюньмен 
кездесуде Қытайдың цифрлық эко
номиканы дамыту  саласында орасан 
зор жетістікке жеткеніне тоқталып,  
осы саладағы мәселелерді талқылау 
үшін Чжецзян провинциясына ар
найы ат басын бұрғанын айтты.

Чэ Цзюнь ҚасымЖомарт 
Тоқаевқа экономиканың түрлі са
лалары бойынша Қазақстанмен 
тығыз ынтымақтастық және мәдени 
ықпалдастық орнатуға дайын екенін 
айтты.

Тұтастай алғанда, Президенттің 
Қытай Халық Республикасына 
мемлекеттік сапары табысты өтті.

Президент Қасым-Жомарт Тоқаевтың Қытай Халық 
Республикасына екікүндік мемлекеттік сапары ҚКП ОК Саяси 
бюросының мүшесі, ҚКП Сыртқы істер жөніндегі басқарушы топ 
Канцеляриясының бастығы Ян Цзечимен кездесуден басталды.

2022 жыл:
Облыс халқының

70 проценті газ тұтынады

ЖӘРМЕҢКЕ

БРИФИНГ ӘЛЕМ ЖАҢАЛЫҚТАРЫЦИФРЛАНДЫРУ

Жаңа iPhone
10 қыркүйекте Apple 

компаниясы iPhone, 
Apple Watch және iPad 
жаңа модельдерін 
таныстырған 
болатын. Енді «алма 
компанияның» 
тұтынушылары iPhone 
11, 11 Pro және 11 Pro 
Max смартфондарын 
сатып ала алады.
 

Таныстырылымнан кейін 
Apple-дің нарықтағы құны 
1 триллион доллардан асты. 
Сәрсенбі күні биржа сауда-
лары жабылардың алдын-
да Apple акцияларының 
құны 2% өсіп, 223,59 дол-
лар болды. Apple бұл ме-
жеге былтыр тамыз айында 
да жеткен болатын. Бірақ 
Қытайда өнімдері ойдағыдай 
сатылмауына байланысты, 
желтоқсан-қаңтар айла-
рында акцияларының құны 
азайған. Айта кетейік, Apple 
нарықтағы құны 1 триллион 
доллардан асатын әлемдегі 
жалғыз технологиялық 
компания емес. Microsoft 
корпорациясының да нарық-
тағы құны 1,04 триллион 
долларға бағаланады. 

iPhone 11 Pro мен 11 
Pro Max нұсқаларының 
бұған дейінгі өнімдерден 
басты айырмашылығы  – 
артқы бөлігінде үш каме-
ра орнатылған.  Желіде осы 
үш камераның дизайны 
бірден қалжыңға айналды. 
Бірі камераларды газ пли-
тасына ұқсатса, басқалары 
Пикачу кейіпкерімен байла-
ныстырған.

Туристер 
үшін 
қауіпсіз ел

Финляндия туристер 
үшін әлемдегі ең қауіпсіз 
ел болып саналады. Бұл 
туралы The Travel and 
Tourism Competitiveness 
Report 2019 Дүниежүзілік 
экономикалық 
форумда хабарлады. 
Рейтинг халықаралық 
ұйымдардың 
статистикалық 
мәліметтері 
және жүргізілген 
зерттеулердің нәтижесі 
бойынша түзілген. 
Туристер үшін 
қауіпсіз саналатын 
мемлекеттердің үштігін 
Исландия мен Оман 
түйіндеді. 

Ал алғашқы ондықта 
Швейцария, Гонконг, БАӘ, 
Люксембург, Португалия мен 
Жаңа Зеландия бар. Қазақстан 
бұл тізімде 80-орында тұр. 
Ең қауіпті елдердің қатарына 
Сальвадор, Нигерия, Йемен, 
Венесуэла мен Гондурас ен-
ген. 

Наурыз айында Фин-
ляндия 2018 жылдың қоры-
тындысы бойынша ең ба-
қытты мемлекеттердің көшін 
бастаған. Ауа сапасы жо ғары 
елдер сапында да бірінші 
орынға шыққан. 

Интерактивті 
еден

Украина 
мектептерінде 
интерактивті тақтамен 
қатар, заманауи еден 
төселуде. «Ақылды 
еден» cандық және 
проекциялық 
технологиялардың 
жиынтығы саналады. 
Интерактивті еден әзірге 
балаға да, ұстазға да 
ұнап тұр. Мұнда әр пәнді 
қамтитын 130-дан астам 
жаттығу жүктелген.

Ағылшын тілі, денсаулық 
сабағы, жол жүру ережесін 
оқушы ойнап отырып үйре-
неді. Бастауыш сынып оқу-
шылары әлі де ойын бала-
сы болғандықтан, партада 
күн ұзақ отырғаннан басқа 
сабақты ойын түрінде 
үйренсе, қабылдау қабілеті 
артады. Еденге дамыту, 
білім бағдарламасынан бөлек 
секіртетін, сергітетін жат-
тығулар жүктелген. 

Суреттерді түртіп 
көруге, тыңдауға бола-
ды. Бұл жаңалық ауыл мен 
аудандардағы оқу ордала-
рына әлі толық жетпеген. 
Интерактивтік құрылғының 
құны 100 мың гривен, шама-
мен 4 мың доллардан асады. 

Оның айтуынша, есепті 
мерзімде бірқатар жұқпалы 
аурулар бойынша тұрақты 
эпидемиологиялық ахуал 
қалыптасты. Оба, тырысқақ, 
құтыру, күйдіргі, іш сүзегі 
секілді аурулар тіркелмеген. 
Сонымен бірге, тұрғындар ара-
сында ортақ аймаққа және бір 
мезгілде бір-бірімен байланы-
сты топтасқан жұқпалы жіті 
ішек аурулары, тамақтан улану 
жағдайлары орын алмаған. Жал-
пы былтырмен салыстырғанда 
20 инфекциялық нозология 
бойынша аурушаңдық көр-
сеткішінің төмендегені бай-
қалады. 

– Биылғы жырты жыл-
да облыста қызылшаның 412 
жағдайы тіркелді. Жүргізілген 
мониторингке сәйкес ауруға 
шалдыққандардың 83 процен-
тінің қызылшаға қарсы егіл-
мегені анықталды. Оның ішінде 
47 проценті егу жасына жет-
пегендер болса, 23 проценті 
ден саулығына байланысты 
егіл мегендер, 25 проценті 
жос парлы екпе қабылдағаны 
туралы құжаттарының бол-

мауынан екпе алмағандар 
болса, 5 проценті ата-анала-
ры екпеден бас тартқандар.  
Биыл 1 сәуір мен 28 маусым 
аралығындағы кезеңде аймақта 
екпе қабылдауға жататын 12273 
адамның 10407-сі егілген. Им-
мундау жұмыстарынан кейін 
қызылша аурушаңдығының 
деңгейі біршама төмендеді, – 
деді Ғ. Бәйменова. 

Облыста 329 паразитарлық 
ауру тіркеліп, былтырмен 
салыс тырғанда аурушаңдық 
деңгейінің 52 процентке төмен-
дегені байқалды. Алайда ауыр да 
қатерлі эхинококкоз ауруының 
эпидемиологиялық ахуалының 
күрделеніп отырғаны белгілі 
болды. Мәселен, есепті мерзімде 
19 жағдай тіркеліп, былтыр-
мен салыстырғанда 9 жағдайға 
жоғарылаған. Тіркелген 
аурудың   26,3 проценті 14 
жасқа дейінгі балалар  үлесінде. 

Биылғы жартыжылдықта 
Конго-Қырым геморрагиялық 
қызбасының 4 жағдайы орын 
алды. Барлық ошақтарда 
індетке қарсы профилактикалық 
жұмыстар жүргізіліп, қарым-

қатынастағылар арасынан ауру 
тіркелмей, бүгінгі күні ошақтар 
жабылды. 

Ал облыста туберкулез 
аурушаңдығы былтырмен 
салыстырғанда 8,3 процентке 
төмендесе, есесіне бруцеллез 
1,5 есеге өскен. Өсу тенденция-
сы әсіресе соңғы екі жылда 
байқалуда. 

Департаменттің қызметтік 
бағыттарының бірі – өнімнің 
қауіпсіздігіне мониторинг жа-
сау. Бұл мақсатта санитариялық-
эпидемиологиялық сараптамаға 
барлығы 2068 өнім сатып 
алынған. Жүргізілген  сарап-
тама нәтижесінде алынған 
өнім дердің 271 үлгісі техни-
калық регламент талаптарына 
сай келмеген. Жалпы облыс 
көлемінде 1904 тағам нысаны 
есепте болса, оның 419-ның  
эпидемиологиялық маңызы 
жоғары. Есепті мерзімде 913 
нысан тексерумен қамтылған. 
Қорытындысында 810 әкімшілік 
құқық бұзушылық анықталып, 
тиісті айыппұл салынса, 676 
ұйғарым берілген. 

Ауызсу сапасына жүргізілген 
мониторинг қорытындысы бо-
йынша орталықтандырылған 
ауызсудың микробиологиялық 
көрсеткіші былтырмен салыс-
тырғанда 2,8 процентке жақсар-
ғаны байқалды. 

– Ауызсудың санитариялық-
химиялық көрсеткіші біршама 
жақсарған. Гигиеналық норма-
тивке сай келмейтін сынамалар 
үлесі 4,5 процентті құрады, был-
тыр бұл көрсеткіш 8,37 процент 
болатын,– деп атап өтті департа-
мент басшысы.

Облыс бойынша балалар 
мен жасөспірімдерді тәрбие леу 
мен білім берудің 1418 ныса-
ны бақылауда. Есепті кезеңде 
эпидемиологиялық маңыз-
дылығы жоғары 688 нысан тек-
серу кестесіне енгізіліп, оның 
533-і тексерілген.  Медициналық 
мекемелер, фармацевтикалық 
ұйымдар қызметі бойынша да 
тиісті тексерулер жүргізілген. 
Мәселен, емдеу-сауықтыру 
мекемелерін жоспарлы, жоспар-
дан тыс тексерулер нәтижесінде 
биылғы жартыжылдықта 157 
айыппұл салынған болса, 58 
санитарлық ұйғарым берілген.

Тұрақты бақылау –  
сапа кепілі

Айнұр БАТТАЛОВА.

Өңірлік коммуникациялар қызметінде өткен брифингте 
облыстың тауарлар мен қызметтердің сапасы қауіпсіздігін 
бақылау департаментінің басшысы Ғалия Бәйменова 
биылғы жарты жылда салада атқарылған жұмыстарды 
баяндады.

Негізінен бақша дақыл-
дарын егіп, оны көрші елді 
мекендер мен мына шеті 
Қызылорда, мына шеті Жо-
салы  мен Төретам кенті, 
Ақай ауылы және Байқоңыр 
қаласы тұрғындарына ар-
зан бағаға сатумен айна-
лысып келе жатқан ауыл 
бақшашылары осы үрдісті 
жалғастыруда.

Қауын-қарбыз піскелі 
бері Төретам кенті мен Ақай 
ауыл дарында жергілікті 
әкім  діктермен бірлесіп жәр-
мең ке ұйымдастырып келе-
ді. 

Осы үш елді мекен 
тұрғындары диқан қауым-
ның еселі еңбегіне дән риза. 
Арзан әрі дәмді қауын-
қарбыздарды сатып алып, 

дастархан мәзірін толты-
руда. Қияр, қызанақ және 
басқа да көкөністерден 
қысқа қор дайындауда.

Ерте көктемнен бас тап, 
бақ ша дақылдарын бап тап-
өсіріп, міне, енді сол да-
қылдардан алған өнімдерін  
ел-жұртпен бө лісуде. Қар-
мақшылық диқан дар әр 
аптаның сәр сенбі мен сенбі 
күндері Жосалы,Төретам 
кенттері мен Ақай ауылда-
рында ауыл шаруашылығы 

тауарлары өнімдерінен, 
оның ішінде қауын-қарбыз, 
көкөніс пен басқа да бақша 
дақылдары мен жем-шөптен 
жәрмеңке ұйымдастыруда. 
«Халық тарапынан бұл ша-
раға қатысу өте жоғары» 
дейді Жосалы ауылдық 
округінің әкімі Сәрсенкүл 
Есқалиева.

Нұрбай 
ӘБІЛАХАТҰЛЫ.
Қармақшы ауданы.

– Жыл басынан бері об-
лыс бойынша проактивті 
қызмет арқылы 6473 мың 
баланың туу туралы құжаты 
рәсімделіп, бала тууға байла-
нысты берілетін жәрдемақы 
951 балаға смс арқылы 
тағайындалды, 1039 бала 
балабақша кезегіне қойылды. 
Қазір көпшіліктің цифрлық 
сауаттылығы артып, өткен 
жылмен салыстырғанда элек-
тронды қызмет алушылардың 
саны 40 процентке ұлғайған, – 
деді А.Қайруллаев. 

Айта кетейік, еліміз осы-
дан 1,5 жыл бұрын ТМД 
мемлекеттерінің арасын-
да алғашқы болып проак-
тив әдісімен мемлекеттік 
қызметтер көрсете бастаған 
болатын. Бала тууына бай-
ланысты үш мемлекеттік 
қызметті бірден алуға мүм-
кіндік беретін бұл қызмет 
аясында жаңа босанған 
аналарға құттықтау хабарла-

масы жолданып, перзентхана-
дан шықпай-ақ, баланың туу 
туралы куәлігіне тапсырыс, 
әлеуметтік жәрдемақының 
таға йындалуына өтініш бері-
ліп, балабақша кезегіне тұру 
ұсынылады.

Шара барысында ХҚО ма-
мандары жаңа босанған ана-
ларға бала тууына ба  й ланыс-
ты мемлекеттік қыз меттерді 
смс-тің көмегімен онлайн 
түрде проактивті рәсімдеу 
жолдарын үйретті.

Қала тұрғыны Жаңагүл 
Тілеуова орталықта өзінің 
үшінші сәбиін дүниеге әкелді. 
Босанғаннан кейін ол 1414 
арқылы құттықтау хабарла-
масын алып, баланың туу ту-
ралы куәлігіне және бір реттік 
әлеуметтік жәрдемақыға өті-
ніш бергенін айтты. Жаңагүл 
Тілеуова бұған дейін екі ба-
ласын дүниеге әкелгенде 
халыққа қызмет көрсету 
орталығына барып, кезекке 

тұрып дайындайтын қызмет 
құжаттарының онлайн түрде 
жылдам рәсімделетініне 
қуанып, ризашылығын біл-
дірді. 

Сонымен қатар, мемле-
кеттік корпорация атаулы 
күнге орай, аналар арасын-

да «Анаға цифрлық жәрдем» 
атты байқау жариялаған бола-
тын. Байқау шарты бойынша 
құжаттар мен жәрдемақыны 
проактивті тәсілмен онлайн 
түрде рәсімдеген ата-ана-
лар «Азаматтарға арналған 
үкіметтің» инстаграм 
желісіндегі gov4c.kz ресми 
парақшасына тіркелуі және 
өз тәжірибесімен бөлісіп, 
әлеуметтік желіде пост жазуы 
тиіс. Ең үздік деп танылған 
3 жазба авторлары bebek.kz 
интернет-дүкенінен «Sweety» 
брендінің жөргектерін бір 
ай бойы алуға мүмкіндік 
беретін сертификатқа ие бо-
лады. Жұбаныш сыйлығы 
ретінде тағы бес жеңімпаз 
балалар азығын, ыдыс-аяғын, 
күтім құралдарына қосымша 
сертификат алады. Байқау 
жеңімпаздары 15 қыркүйекте 
анықталмақ.

Электронды қызмет 
алушылар саны артты

Шынар БЕКБАН.

Отбасы және аналар күніне орай, «Азаматтарға 
арналған үкімет» мемлекеттік корпорациясы КЕ 
АҚ облыс бойынша филиалының директоры Айдын 
Қайруллаев «Ана мен бала» орталығында болып, жас 
аналарды мерекемен құттықтады.

Бөлісе жеген ас дәмді
Биылғы жыл Қармақшы ауданындағы Төребай 

би ауылы диқандары үшін табысты болды.

ЕГІН – 2019

Биыл Жаңақорғандағы егін орағы 
да осы Түгіскеннен бастау алған-
ды. Соңғы  екі аптадан бері ауылдық 
округтегі барлық қожалықтар  
күріш оруға жаппай кірісіп кеткен. 
Әрине, алдыңғы қатарда «Түгіскен» 
шаруашылығы келеді. Бригадир 

Әбсаттар Сайфуновтың алқа бында 
ойқастаған комбайндар күніне 30-40 
гектардан Сыр салысын жатқызып, 
еңбек көрігін қыздыруда. Әсіресе, 
күріш орудан облыстың бірнеше рет 
чемпионы Шамшиддин Мамутовтың 
қимылына еріксіз сүйсінесіз. Сырыл-

даған шалғысымен күрі шіңізді баудай 
түсірумен бірге, әр дәннің ысырап 
болмауын да на зарынан шығармайды. 
Күріш алқабының тек тазаланған 
жерімен жүріп отыру, орылмаған 
дақылды құр таптамау үшін де 
механизаторға үлкен тәжірибе мен 
ептілік қажет. Міне, осы қасиеттер озат 
комбайнердің бойында барын аңғарар 
едіңіз. Сондай-ақ, оның әріптесі Айдос 
Омаровтың да қимылы ширақ, сапалы 
жұмыс атқаруда. Алқаптан алқапқа 
жылдам өтіп, өзінің күндік нормала-
рын артығымен орындау жолында. 

– Егілген күріштің үштен бірі-
нен астамы, яғни, 600 гектары ораққа 

түсіп үлгерді. Мұнан да мол болуы 
керек еді, оған егіс танап тарындағы  
ызаның кеппеуі мұрша бер мей 
тұр. Әйтпесе, егін орағына деген 
шаруашылықтардың барлық техника-
сы мен жанар-жағармайы алдын ала 
қамдастырылған. Мәсе лен, ауылдық 
округ бойынша айт сам, 14 жатка және 
8 дән бас тыру комбайндары сақадай 
сай әзір ліктен өткен болатын. Же-
дел қызмет көрсету  шаралары да 
жол ға қойылған. Сондықтан да егін 
орағы қысқа мерзімде аяқталып, қыр-
манымыз дәнге толатын күн де алыс 
емес. Бұл диқандардың ала жаз дайғы 
шаруақорлық бейнетінің же місі, – 

дейді ауыл әкімі Сардар Садықов.   
Биыл Жаңақорған ауданының 

шаруашылықтары 11610 гектарға дәнді 
дақылдар орналастырса, оның 7739 
гектары күріш. Жаңа технологияларды 
пайдалана отырып аудан диқандары 
зор жетістіктерді межелеп келеді. Бұл 
енді көптің несібесі, жер баптаған елдің 
ырысы. Осы орайда түгіскендіктердің 
ынтымағы мен бірлігі, еңбекке деген 
ерекше құлшынысы табысты биіктерге 
шығарарына сенім мол. 

Нұрмахан ЕЛТАЙ.
 Жаңақорған ауданы, 

Аққорған ауылдық округі. 

Жер баптаған елдің ырысты шағы
Жаңақорған ауданындағы көп көлемде Сыр салысын өндіретін 

ауылдық округтің бірі – Аққорған. Мұнда 1600 гектар күріш егілген. 
Осы шаруамен шұғылданатын 14 шаруа қожалығының ең ірісі – 
«Түгіскен»  тұқым шаруашылығы мекемесі. Бұл кеңестік кездегі осы 
атауды алып, аймағымызда озық атанған шаруашылықтың ізіндегі 
ұжым. Ауылдағы шаруа қожалықтарының көшбасшысы десек, артық 
айтқандық емес.

Кезекті Жолдау әр саланың 
алдында тұрған басты 
мақсатты тағы бір айқындады. 
Соның ішінде Пре зидент 
Қасым-Жомарт Кемелұлының 
мәдениет қызмет керлеріне 
қолдау көрсету туралы тап-
сырмасы тың серпін берді. 
Мемлекет басшысының ең-
бекақыны көтеру, әсіресе 
мәдениет саласында қызмет 
ететін жас мамандарды 
жеңілдігі бар тұрғын үймен 
қамтуға қатысты айтқан 
ұсынысын біз ерекше 
ықыласпен қабылдадық. Ол 
саланың беделін биіктетіп ғана 
қоймай, кадр тапшылығын 
азайтуға септесері сөзсіз. 

Жоғарыда айтқанымдай, 
құжатта бұдан бөлек 
қамтылған мәселе көп. Жастар-
ды қолдау, соның ішінде  300 
жасты іріктеп, «Президенттің 
кадрлық резервін» құрудың да 
артықшылығы көп деген ойда-
мын. Ол  мемлекеттік басқару 
құрылымына тың серпін, 

халықпен ашық әрі сенімді 
диалог орнатуға мүмкіндік 
береді. Осы бастамалардың 
сәтті жүзеге асарына күмән 
жоқ. Ол үшін бүкіл қоғамның 
тастүйін бірлігі мен ынтымағы 
қажет деп білемін.

Мақсат МАҚҰЛБЕКОВ, 
облыстық филармония 

әртісі.

Салаға
серпін берді

Мемлекет басшысы Қасым-Жомарт 
Тоқаевтың Қазақстан халқына арналған 
алғашқы Жолдауы әлеумет тарапы-
нан қолдау тауып, қызу талқыланып 
жатыр. Жоғары оқу орнының құқық 
қорғау саласына қажетті кадрларды 
даярлайтын кафедраның меңгерушісі 
ретінде Жолдаудың азаматтардың 
құқықтары мен қауіпсіздігін қамтамасыз 
ету бөлігіндегі сот және құқық қорғау 
жүйесіне жүргізілетін реформалар 
жөнінде сөз еткім келеді.

Әсіресе, сот шешімдерінің сапасын 
арттыру, әкімшілік әділет құрылымын 
енгізу, жыныстық зорлық-зомбылық, 
педофилия, есірткі тарату, адам сау-
дасы, әйелдерге қатысты тұрмыстық 
зорлық-зомбылық және басқа да ауыр 
қылмыстарға, балаларға қатысты 
қылмыстарға қолданылатын жазаны 
қатайту мәселесі бойынша тиісті ша-
ралар қабылдау маңызды болып та-
былады. Сонымен қатар, ұйымдасқан 
қылмыс, браконьерлік қылмыс пробле-
масын шешу,  сыбайлас жемқорлықпен 
жан-жақты күрес, оның ішінде сыбайлас 
жемқорлыққа қатысты қылмыс жасалған 
мекеменің бірінші басшысының 
жауапкершілігін заңнамалық және 
нормативтік тұрғыдан нақты белгілеу 
қажет екені айтылды. Осы ретте, құқық 
қорғау жүйесін толық реформалау, 
2020 жылдың соңына дейін әкімшілік 
полиция комитетінің жұмысын қайта 
ұйымдастыру, Ішкі істер министрлігін 
реформалауға алдағы үш жыл ішінде 173 
миллиард теңге бөлінетіні құқық қорғау 
саласын одан әрі жетілдіруге айрықша 

серпін береді.
Жолдауда ел экономикасына қажетті 

сұранысқа ие кадрлармен қамтамасыз 
ету үшін еңбек ресурстарының балан-
сын  есепке алудың тиімді әдістемесін 
әзірлеу тапсырылды. Маман даярлаудың 
отандық жүйесі нақты еңбек нарығынан 
тыс қалған. Жұмыссыз жастардың білім 
алуына мүмкіндік жасау бағытында 
нақты шаралар қабылдау керек. Оның 
ішінде жоғары білімнің сапасына ерек-
ше мән беріліп, бітіруші түлектерді 
жұмыспен қамту мәселесінде еліміздегі 
жоғары оқу орындарының көрсеткіштері 
көңіл көншітпейтіні айтылды.

Жолдаудағы педагог қауымына ерек-
ше серпіліс берген маңызды мәселе 
алдағы төрт жылда мұғалімдердің еңбек 
ақысын екі есеге арттыру болып отыр. 
Еліміздегі ғылым саласын дамытуға 
айрықша назар аударылып, ғылыми зерт-
теулер деңгейін көтеруге мән берілді. 
Жолдауда елдің көңілінен шығатын, 
әлеуметтің әлеуетін көтеретін маңызды 
мәселелер баяндалды. Оны зерделеу, 
алдағы жұмыстарымызға басшылыққа 
алу – біздің басты міндетіміз. Маған 
ерекше әсер еткені – зейнетақы жүйесіне 
байланысты айтылған бастама. Ол бо-
йынша әрбір азаматқа қызмет атқара 
жүріп, өзінің зейнетақы қорынан тұрғын 
үй алуға және білім алуға қажетті 
қаражатты жұмсауға мүмкіндік берілетін 
болды.

Гүлнар АРҒЫНБЕКОВА, 
«Болашақ» университетінің

кафедра меңгерушісі, 
заң ғылымдарының кандидаты.

Жаңалығы көп 
Жолдау болды

Соңғы кезде байланыстың бесінші 
буыны туралы жиі айтылып жүр. 
Жалпы жұртқа әлі де бейтаныс 5G-дің 
тиімділігі қандай?

5G – жылдамдығы секундына 
бірнеше гигабитқа жететін мобильді 
байланыс технология ларының бесін-
ші буыны.

Жалпы, ұялы байланыстың жаңа 
буындары әрбір 10 жыл сайын пай-
да болып тұрады. Мәселен, алғашқы 
стандарт 1G 1981 жылы енгізілген. 
Бұл 1992 жылы 2G-ге ауысса, 2001 
жылы 3G күнделікті тұрмысымызға 

қосылды. 2010 жылдың аяғында әлем 
4G-ді қабылдады. Ендігі кезек – 2020 
жылға қарай енгізілетін 5G стандар-
тында. Бүгінде елімізде байланыстың 
бесінші буыны пилоттық тестілеуден 
өткізілуде.

5G-дің тиімділігіне тоқталатын 
бол  сақ, мамандардың айтуынша, бай-
ланыстың бесінші буыны төр   тінші 
буынға қарағанда ана ғұр  лым жоғары 
өткізгіштік қабі лет  ті қам тамасыз 
ететін, кең жо лақ  ты мобильді бай-
ланыс тың қол  же тім ділігін арттыруға 
мүмкіндік бе ре ді. Смартфондардағы 

қуатты үнем деу мүмкіндігіне ие, 
ауқымды ақ параттарды, үлкен көлемді 
файлдар мен медиафайлдарды жүктеу 
кезіндегі кі дірістерді жояды.

Бесінші буынның ел экономика-
сы үшін тиімділігі төртінші буынмен 
салыстырғанда 40 есе артық шап-
шаңдықты ұсынуға, нақты уақыт 
режимінде қашықтықтан опе ра ция-
ларды орындау үшін қолдануға, 
өнеркәсіптік роботтарды жылдам-
датуға, ауыл шаруашылығы техни-
каларын қашықтықтан бас қаруға, 
егіс алқаптарына, отарларға мо-
ниторинг жүргізуге жол ашады. 
Ден саулық сақтау саласында теле-
медицина арқылы күрделі операция-
ларды жүргізу үшін, білім саласында  
қашықтықтан білім беруді дамыта 
түседі. Сапалы байланыстың игілігі 
кен орнында, құрылыс барысында 
экскаваторды, кранды кабинетте не-
месе орталық басқару бөлмесінде 
отырып-ақ белгілі қашықтықтан бас-
қару мүмкіндігі болады.

Тағы бір жетістігі, кеңжолақты 
интернет тек орталықты ғана емес, 

ауылдарды қамтымақ. Елімізде 
мек тептердің басым бөлігі ауылда 
екенін ескерсек, қала мен ауыл ара-
сындағы цифрлық теңсіздікті жоюға 
байланыстың бесінші буыны жол 
ашатыны сөзсіз.

Түйіндей келе байланыстың бе-
сінші буыны мобильді байланыс ғана 
емес, бұл еліміз бойынша үй ішіндегі 
қолжетімді интернет деп түсінген 
жөн. Себебі, қарапайым адамдар үшін 
5G – үйдегі WI-FI-дың орнын басатын 
ыңғайлы құрал.

Мемлекет басшысы Жолдау-
да «Біздің міндетіміз – ақ парат тық 
коммуникациялық инфра құры лым-
ның даму деңгейі бойынша өңірдегі 
көшбасшылықты нығайту. Үкімет 
заңнаманы 5G, «Ақылды қалалар», 
«Үлкен деректер», блокчейн, цифрлық 
активтер, жаңа цифрлық қаржы 
құралдары сияқты тың технологиялық 
құбылыстарға бейімдеу қажет» деп 
атап көрсетті.

Демек, бесінші буын ақылды қала-
лар ды, цифрлық экономиканы дамы-
тады.

Цифрлық теңсіздікті 
жоюға жол ашады

Гүлмира ДІЛДӘБЕКОВА.

Жаздың бір күнінде белгілі сауда орталығы онлайн акция 
ұйымдастырды, яғни, ұнаған затыңды интернет арқылы тапсырыс 
берсеңіз, біраз жеңілдігі бар. Сол күнгі елдің қарасын көрсеңіз. 
Барлығы қолында ұялы телефонын ұстап, сауда орталығының 
алдын ұзын-сонар кезекке толтырды. Бір қиыны, сол күні бұл 
акцияны ойдағыдай орындауға интернет күші жетпеді. Шамадан тыс 
жүктеме болса керек. Мұндай көрініс кейде халық жиі қызмет алатын 
орталықтарда орын алады.

Мемлекет басшысы Жолдауда цифрлық экономиканы дамытуға 
көп жұмыс атқаруымыз керектігін айтты.

5G:

Мемлекет басшысы Қасым 
-Жомарт Тоқаевтың ха лық-
қа арнаған Жолдауында 
халықтың мүддесін қорғайтын 
көптеген мәселелер қамтылды. 
Алға қойған мақ саттың бірі 
– қарқынды дамыған және 
инклюзивті экономикаға қол 
жеткізу ісі. Бұл міндетті іске асы-
ру үшін жеті бағыт белгіленді. 
Соның ішінде агроөнеркәсіп 
кешенін дамытуға үлкен мән 
берілді.

Агроөнеркәсіп  –  біздің не-
гізгі ресурсымыз, байлығымыз. 
Жолдауда агросалаға жүктелген 
міндеттемелер мен қолдаулар, 

біздің облысқа берілген тікелей 
бағдарлама деп білемін. Себебі, 
біздің өңір аграрлық сала ға 
бейімделген, екіншіден айма-
ғымыздағы 238 мың гектар 
егістік жердің 98 проценті су-
армалы. Ендігі кезектегі жұмыс 
Жолдаудағы міндеттемелерді 
іске асыру мақсатында суар-
малы алқап тардың көлемін 
ұлғайту, инже нерлік жүйедегі 
жерлерді қайта қалпына 
келтіру. Бұл міндеттер бойынша 
жұмыстар басталды. 

Облыста жерді қайтадан 
қалпына келтіру мақсатында 
үш жоба жүргізіліп жатыр. 

Ирригациялық және дренаждық 
жүйелерді жетілдіру, суармалы 
жерді қайта қалпына келтіру жо-
баларын іске асыру мақсатында 
Дүниежүзілік банк инвестиция-
сы  тартылады. 

Жолдаудағы міндеттердің 
бірі – суармалы жер көлемін 
2030 жылға дейін 1,5 млн 
гектардан 3 млн гектарға 
ұлғайтуымыз қажет. Облыста 
суармалы жердің көлемін 332 
мың гектарға ұлғайту межеле-
нуде. 

Жоғарыдағы жобалардың 
облыста іске асуына Мемле-
кет басшысы Қасым-Жомарт 

Тоқаевтың Жолдауы оң әсерін 
тигізетіні анық. 

Жолдауда ел экономикасын 
және халықтың әл-ауқатын да-
мытуда ауыл шаруашылығы 
кәсіпорындары үлкен күш екені 
айтылып, міндеттер жүктелді. 
Енді сол алға қойған міндеттерді 
бәріміз бірге жүзеге асыруымыз 
керек.

Жорабек НҰРЫМБЕТОВ,
облыстық мәслихаттағы 

«Nur Otan» партиясы 
депутаттық 

фракциясының мүшесі.

Аграрлық саланың ауқымы кең

Мемлекет басшысы 
Қасым-Жомарт Тоқаев 
тұң ғыш рет халық қа ар-
наған «Сындарлы қо-
ғамдық диалог – Қа зақ-
стан ның тұрақ тылығы мен 
гүлденуінің негізі» атты 
алғашқы Жолдауын жари-
ялады. 

Жолдаудан туын дай-
тын міндеттер Прези-
дент тің сайлауал ды бағ  -
дар ламасының не гіз  гі 
ере  желерімен сәй кес келе-
ді. Пре зидент өзі қа был-
даған ше шім дер  дің жү-
йелілігін және олар үшін 
нақты жауап кер  шілікті 
сезіне тінін көр сетті.

Соңғы кезеңдегі оқиғалар Қазақстан 
қоғамының өткір саяси мәселелерді 
талқылауға белсенді қатысуға да-
йын екенін айқындады. Қоғамдық 
сая си реформаларға сұраныс бүгінгі 
күні ерекше жоғары. Сондықтан 
қоғамдық диалог тақырыбы Президент 
Қасым-Жомарт Тоқаевтың алғашқы 
Жолдауының өзегі болып отыр. 
Елдің саяси жүйесін кезең-кезеңмен 
жаңаша жаңғыртуға шақыра оты-
рып, Президент: «...елдің қоғамдық-
саяси өмірін жаңғыртпайынша табыс-
ты экономикалық реформаларға қол 
жеткізу мүмкін емес» деді. Президент 
мемлекеттік сындарлы міндеттерді 
ашық талқылауды бастауды ұсынады. 
Осыған байланысты көппартиялықты 
одан әрі дамыту, қоғамдық келісімді 
сақтау, митингілер туралы заңнаманы 
жетілдіру сияқты мәселелерге баса на-
зар аударды.

Президент еліміздегі қоғамдық 
келісімді нығайтудың «негізгі кілті» 
– тіл мәселесіне де ерекше тоқталды. 
Бұл жөнінде «Еліміздегі этникалық 
топтардың тілі мен мәдениетін 
дамытуға жағдай жасай береміз. Қазақ 
тілінің мемлекеттік тіл ретіндегі рөлі 
күшейіп, ұлтаралық қатынас тіліне ай-
налатын кезеңі келеді деп есептеймін. 
Бірақ, мұндай дәрежеге жету үшін 
бәріміз даңғаза жасамай, жұмыла 
жұмыс жүргізуіміз керек» деді.

Мемлекет басшысы Жолдаудың 
«Әлеу меттік жаңғырудың жаңа кезеңі» 
атты бөлімінде білім саласына  тоқта-
лып, «Елімізде еңбек ресурстарының ба-
лансын  есепке алудың тиімді әдістемесі 
әлі күнге дейін әзірленген жоқ. Шын 
мәнінде, мамандар даярлаудың отандық 
жүйесі нақты еңбек нарығынан тыс 
қалған. Жыл сайын 21 мыңға жуық 
мектеп түлегі кәсіби және жоғары 
оқу орындарына түсе алмай қалады. 
Жастардың бұл тобы жұмыссыздар мен 
маргиналдардың негізін құрайды. Олар 
амалының жоқтығынан қылмыстық 
және экстремистік ағымдардың 
ықпалына түсуде. Біз оқушылардың 
қабілетін айқындап,  кәсіби бағыт-
бағдар беру саясатына көшуіміз қажет. 
Бұл саясат орта білім берудің ұлттық 

стандартының негізі 
болуы тиіс» деді. Ра-
сында қала мен ауыл 
мектептері ара сын-
дағы орта білім са-
пасы алшақтап бара-
ды. Бұған ауылдық 
жерлердегі білікті пе-
дагог кадрлардың тап-
шылығы әсер етуде. 
«Дипломмен – ауылға!» 
бағдарламасының аясын 
кеңейту мәселесі дер 
кезінде көтеріліп отыр. 
Президент Үкіметке 
келесі жылдан бастап 
осы бағдарламаны 
қ а р ж ы л а н д ы р у д ы 
20 миллиард теңгеге 

жеткізуді тапсырды. Дарынды ауыл жа-
старын іріктеп, отандық және шетелдік 
жоғары оқу орындарына дайындау, аз 
қамтылған және көпбалалы отбасы-
ларды қолдау үшін Үкіметке дарынды 
баланың қабілетін дамытудың жол кар-
тасын әзірлеуді тапсыруы көп түйткілді 
шешеді деп ойлаймын. Оқулық сапасы-
на қатысты ойлар да көңілден шықты. 

Президент Жолдауда қоғам 
мен биліктің өзара ықпалдасқан іс-
қимылының осы түрін неғұрлым сын-
дарлы деп есептей келе, азаматтарды 
ашық диалогқа шақырады. Сонымен 
бірге, өзекті, шешімін күтіп тұрған 
мәселелердің бар екенін ашық ай-
тып оларды шешудің ұтымды жол-
дарын ұсынады, тәуекелдер мен 
мүмкіндіктерді прагматикалық тұр-
ғыдан бағалайды. 

Халыққа жолдаған құнды құжатта 
көрсетілген міндеттерді жұрт болып 
жұмылып, жүзеге асыруымыз қажет 
деп ойлаймын. Академик С.Жиенқұлов 
атындағы Байқоңыр колледжі ұжымы 
мен студенттері ҚР Президентінің 
Жолдауын онлайн режимінде көріп, 
пікірлерін білдірді. Сонымен қатар, 
колледж ұжымы Жолдауды талқылап, 
халық арасында түсіндірме жұмысын 
жүргізуге үлестерін қосуда. Атап айтар 
болсақ, білім ордасында тәлімгерлер 
мен ұстаздар қауымы пікір алма-
сып, өз ойларын ортаға салды. Жол-
дауда айтылған басым бағыттардың 
маңыздылығын дәйек етіп, сондай-ақ, 
міндеттердің ерекше мәнге ие екенін 
тілге тиек етті. 

Жолдау егемен еліміздің ұлттық 
қауіпсіздік пен тұрақтылық, азаматтық 
татулық пен келісім, серпінді экономи-
ка мен мықты әлеуметтік саясаттағы 
жетістіктерін нығайтып, мемлекетімізді 
жаңа сапалық кезеңге бағыттамақ.

Шолпан ДӘУЛЕНБАЕВА, 
академик С.Жиенқұлов 

атындағы Байқоңыр колледжі 
директорының оқу ісі жөніндегі 

орынбасары,         
экономика ғылымдарының 

магистрі.

Қазақстан Республи ка-
сы ның Президенті Қасым-
Жомарт Тоқаевтың биылғы 
Қа зақ стан халқына Жолда-
уы жаңа оқу жылының бас-
талуы мен тұспа-тұс келді. 
Мем лекет басшысы Жол-
дауда бес басымдықты атап 
көрсетті. Олар  – заман та-
лабына сай тиімді мемлекет, 
аза  мат тардың құқықтары 
мен қауіп сіздігін қамтамасыз 
ету, қар қынды дамыған және 
инклюзивті экономика, әлеу-
меттік жаңғырудың жаңа 
кезеңі, Қуатты өңірлер – қуат-
ты ел.

Мемлекет басшысы Жол-
дауда «Білім экономикасы», 
еңбек өнімділігін арттыру, 
ин новацияны дамыту, жа-
санды интеллект жаһандық 
даму дың негізгі факторлары-
на айналғанын айта келе, ши-
кізатқа байланған менталитет-
тен бас тартып, экономиканы 
әртараптандыруға мән береді.

Бүгінгі таңда білім эконо-
микасының қарқынды да-
муы – инновациялық адами 
капиталдың маңызды факто-
ры. Білім экономикасының да-
муы адами капитал мен 
өмір сапасын арттыру, білім 
өндірісінде инновациялардың 
жоғары технологиялары мен 
жоғары сапалы қызметтерді 
ұсынумен айқындалады. 
Сондықтан білім экономика-
сы инфрақұрылымы дамуына 
өмір  сапасын жоғарылататын 
тиімді мемлекеттік инсти-
туттар, сапалы білім беру, 
тиімділігі жоғары ғылым, 
бизнеспен тығыз байланысты 
тиімді ғылыми-техникалық 
үдеріс секілді басқа да 
құбылыстар әсер етеді. Ең 

бастысы іргелі ғылымнан 
инновациялық өндіріске 
дейінгі идеяларды жүзеге 
асырудың инфрақұрылымы 
тұтынушыларға жетуі керек.

Адамдар инновацияны та-
сымалдаушы болғандықтан, 
инновациялық адами капитал 
мемлекет экономикасының 
негізі – адам мен инновация ның 
үйлесімділігін құрайды. Не-
гізінен инновация – адамның 
зияткерлік әрекеті, қиялы мен 
шығармашылығының нәти-
жесі. Инновациялар нарыққа 
ерекшелігі басым жаңа пай-
далы өнімдерді шығарып, 
тұтынушылар мүд де лерін 
қанағаттандыруға ұмтылады. 
Мәселен, еліміз дегі интернет 
банкинг жүйе сінің қарқынды 
дамуы, халық тың электронды 
үкімет сайтын пайдалануға 
көшуі инно вациялық дамудың 
көр сеткіші деп ойлаймыз.

Жасанды интеллекттің 
жаңа ғылыми бағыт ретіндегі 
тарихы ХХ ғасырдың орта-
сынан басталады. Осы кезең-
дерде философтар ара сында 
адам табиғаты және дүниені 
тану процесі жөніндегі та-
ластар жалғасып жатты. 
Физиологияның нейро саласы 
бойынша мамандар мен пси-
хологтар адамның миы мен 
ойлауына байланысты кейбір 
теориялық нәтижелер алды. 
Есептеудің математикалық 
теориясының іргетасы сана-
латын алгоритмдер теориясы 
пайда болып, алғашқы ком-
пьютерлер жұмысқа пайдала-
ныла бастады. Жасанды ин-
теллект технологияларының 
дамуына байланысты ол 
қоғам дық өмірдің барлық са-
лаларына терең еніп, әрбір жұ-
мыстың тиімділігін арттыруда, 
жұмыс орнында қателіктерге 
жол бермеуде, бәсекелестікті 
арттыруда және адами ресурс-
тарды тиімді пайдалануда 
маңызды рөл атқарады.

Осы себептерге байла-
нысты, білім экономикасы-
мен тығыз байланысты еңбек 
өнімділігін арттыру, иннова-
цияны дамыту, жасанды ин-
теллект отандық экономиканы 
әртараптандыруға ықпал жа-
сайды деп ойлаймыз.

Ботагөз ПАРИДИНОВА,
Қорқыт ата атындағы 

ҚМУ докторанты.

Ел үшін
маңызды құжат

Іргелі ғылымнан –
инновациялық 
өндіріске

Қызылорда қаласындағы Назар-
баев Зияткерлік мектебінің ұжымы 
Мем лекет басшысы Қасым-Жомарт 
Тоқаевтың «Сындарлы қоғамдық диа-
лог – Қазақстанның тұрақтылығы мен 
өркендеуінің негізі» атты Қазақстан 
халқына жасаған Жолдауын талқылап,  
ұсынылған идеяларға бірауыздан қолдау 
білдірді.

Маңызды құжатта тиімді мемле-
кет құру, азамат тардың құқықтары мен 
қауіпсіздігін қамтамасыз ету, қарқынды 
дамыған және инклюзивті экономиканы 
дамыту мәселелері бойынша көптеген 
жобалар қамтылған. Әдеттегідей Пре-
зидент әлеуметтік жаңғыру мәселесін 
ерекше назарға алып,  әлеуметтік 
салаға, соның ішінде білім беру сапа-
сын жақсартуға баса мән беру керектігін 
түсіндірді. Осы ретте жалпы білім 
беретін мектептер жүйесі оқушылардың 
қабілетін айқындап, кәсіби бағыт-бағдар 
беру саясатына көшу қажеттілігі ту-
ындайды, яғни, ол орта білім берудің 
ұлттық стандартының негізі бола алады.

Ұстаздардың айтуынша, биылғы 

Жолдау барлық салалар бойынша жаңа 
бағыттарды айқындап берді.  «Жолдауда 
Президенттің сайлауалды бағдарламасын 
орындау қадамдары көрініс тапты. 
Экономиканы әртараптандыру меха-
низмі нен бастап халықтың әл-ауқатын 
көтеруге дейін нақты мақсат-міндеттер 
көрсетілген. Әсіресе, биліктің ашық-
тығына жұмыс жасау қадамдары 
қуантады.  Жаңа 2020 жылда жаңа тиімді 
реформалар мен халық үшін пайда-
лы жаңалықтар көп болатын сыңайлы. 
Және барлық жоспарланған істер 
мемлекетімізді дамудың жаңа сатысына 
көтеріп, халықтың өмір сүру сапасын 
жақсарта түсетініне сенім мол», – деді 
жаһандық перспективалар мен жобалау 
жұмыстары пәнінің мұғалімі Ғалымжан 
Маханов.   

Мектеп директоры Бахыт Жұматай 
Жолдаудағы мәселелердің барлығы 
өзекті екенін айтып, айқындалған 
міндеттерді орындауда әрбір мұғалімнің 
атқарар рөлінің зор екендігін  түсіндірді.

«СБ» ақпарат.

Мектеп ұжымы
Президент Жолдауын 
талқылады



Әуелі операция жасауда бір-
ден-бір көмекші құрал «Ангио-
граф» аппаратына тоқталсақ. 
Аурухананың бас дәрігері Гүл-
жихан Нысанованың айтуынша, 
бұл медициналық жабдықты 
іске қосу үшін, тиісті құжаттар 
дайындалып, өткен жылдан 
бері  аудан дәрігерлері қайта 
даярлау курсынан өтіп, облыс-
тық медицина орталығынан 
тәжірибе жинапты. Аталған 
аппарат жалғыз Қазалы емес, 
көршілес Қармақшы мен Бай-
қоңыр, Арал ауданы халқына 
да жоғары медициналық көмек 
көрсетеді. Дәрігерлер тілімен 
айтсақ, осы зерттеу арқылы 
жүректің ишемиялық ауруы, 
инфарктті жедел анықтау, бі-
телген жүрек тамырларын ашу 
сияқты ем жүргізіліп, стент қою 
арқылы жүрек жұмысын қайта 
қалпына келтіреді екен. Айтып 
отырған заманауи медициналық 
құрылғы осылай науқас өмірін 
сақтап, жасын ұзартуға  септігін 
тигізеді.

– Республикадағы аудан-
дар арасында аталған медици-
налық аппаратты ең бірінші 
қондырған біздің аудан болып 
отыр. Бұған дейін тек облыс 
орталықтарында ғана болды. 
Басты себеп – ауданның облы-
стан шалғай жатуы. 400-500 
шақырым қа шық тықта орна-
ласқан Арал, Қазалы аудандары 
мен ауылдардағы науқастарды 
кейде облыс орталығына жет-
кізу қиын. Жүрек дертіне шал-
дыққан адам күн емес, сағат, 
тіпті кейде минуттар үшін күре-
седі. Өкінішке қарай, уақыт 
тығыздығы, жол алыстығынан 
науқасты құтқара алмай қала-
мыз. Мамандандырылған көмек 
берілмеген соң жағдайдың соңы 
белгілі ғой. Болашақта бұл 
құрылғымен жүрек-қан тамыр-
лары ғана емес, бас миының 
қан тамырларына, яғни инсульт 
кезінде тамырлардың бітелуінің 
алдын алуға, бауыр, жатыр, бүй-
рек ісіктеріне қарсы, қант диа-
беті кезінде нау қастардың аяқ 
тамыр ларының жұмысын кү-
шейтуге қатысты оталар жасау-
ға болады, – дейді  хирург-ин-
тервент Кенесары Баспаев.

«Medtronik» ЖШС арқылы 
мемлекеттік-жекешелік серік-
тестік аясында алынған аппа-
раттың көмегімен алғашқы 
күні 4 науқасқа ота жасалыпты. 
Жергілікті дәрігерлер облыстық 
медицина орталығының рент-
ген-эндоваскулярлы хирургия 
бөлімінің меңгерушісі Нұрлан 
Исмаиловтың жетекшілігімен 
әлі де жоспарлы емдеу шара-
лары жүргізілуде. Операция 
үстелінде білікті маманмен 
бірге аудандық аурухана дәрі-
герлері Кенесары Баспаев, Аян 
Қазиұлы, фельдшер Қасқыр-
бай Молдабаев, мейіркеш Әлия 
Сүлейменова, рентген-лаборант 
Ғалымжан Жайылқанов тұр. 

Аудан орталығына әдейі 
барған соң, отадан кейінгі 
науқастың жағдайын білуге 
асықтық. Қожабақы ауылы-
ның тұрғыны Тілеуқабыл Мұ-
хамеддиннің жағ дайын риза-
шылығынан байқауға болады.

– Биыл наурыз айынан бас-
тап осы дертпен күресіп ке-
лемін. Бірінші ота облыста жа-
салды. Сол жақта емделгеннен 
кейін, жүректің екінші тамыры-
на операция жасау керек болды. 
Сонау алысқа бармай-ақ осы 
Қазалыда жасатуға шешім қа-
былдадым. Шүкір, дәрігерлер-
ге мың алғыс. Біз сияқты ауыл 
адамдарына, әсіресе, үлкен 
кісіге мұндай бөлімнің ауданда 
ашылғаны өте тиімді, –  дейді 
Тілеуқабыл аға.

Аурухана кардиологы Ләз-
зат Жұбанованың айтуынша, 
отаға түскендердің орта жасы 
– 50-55. «Ангиограф» аппараты 
келген соң, арнайы 15 орындық 
кардиология бөлімі ашылған. 

– Жүрек аурулары көбіне 
дұрыс тамақтанбау, артық сал-
мақ, күйзелістен пайда болады. 
Кейде тұқымқуалау шылық та 
осындай дертке әкеп соғады. 
Ауру пайда болысымен адам 
дер кезінде дәрігерге көрініп, 
өз-өзін күтімге алу, тамақтану 
мен спорттық жаттығуларға аса 
мән беру қажет, – дейді карди-
олог.

Айта кету керек, аурухана-
да алдағы төрт ай ішінде нау-
қастарға диагностикалық ко-
ронарография – 160, жү рек ар-

териясына стент 
қоюдың 50 про-

цедурасы жасала-
ды деп жоспарла-
нуда.

Қазалыдағы ауданаралық аурухана 
санатына жататын емдеу мекемесінде 
алғаш рет жүрек қан тамырларына ота 
жасалыпты дегенде, әуелде сенбедік. 
Өйткені, мұндай күрделі операция үлкен 
қалалар мен облыс орталығында жаса-
латынына көз үйренген. «Облыс 
орталығынан шалғай жатқан 
аудан ауруханасы бұған дайын 
ба?», «Қажетті емдеу құрылғы-
лары сай ма?» деген сұрақтар 
да көкейде көлбеңдеп тұрып 
алған. Жүрек дертіне шал-
дыққан алыс ауыл тұрғын-
дарына бізге әлі беймәлім 
«Ангиограф» медицина-
лық аппараты арқылы 
көмек көрсетеді деген 
ақпараттан басқа қо-
лымызда түк те жоқ. 
Басталған істің байыбы-
на барып, апта басынан 
бері жүріп жатқан отаны 
көзбен көрмекке Қазалыға 
аттандық.

– Руслан Фаризунұлы, 
МӘМС дегенде ең алдымен 
нені айтамыз? 

– Қазақстандықтардың ден-
саулық жағдайына зерттеу жүр-
гізгенде, біз  жақсы динамиканы 
байқадық. Өмір сүру ұзақтығы, 
ана мен бала өлімі сияқ ты негіз-
гі көрсеткіштер жақсаруда. Со-
нымен қатар, аурулар құрылы-
мы өзгеруде. Осыған орай ме-
дициналық қызметтерді тұтыну 
көрсеткіші өсуде. Мәселен, 
бірінші орынға созылмалы ау-
рулар шығады, бұл артерия лық 
қысымды төмендету үшін жаңа 
дәрі-дәрмектерді, қандағы қант-
ты бақылау, онкологиялық ау-
руларды емдеу бойынша жаңа 
технологияларды талап етеді. 
Ал міндетті әлеуметтік меди-
циналық сақтандыру жүйесі 
медициналық қызмет көрсету-
дің сапасы мен қолжетімділігін 
айтарлықтай арттыруға көмек-
тесуі тиіс.

– Аударымдар мөлшері 
нақты бекіді ме? Әлеуметтік 
әлсіз санаттағы тұрғындарды 
медициналық қызметтермен 
толық қамтамасыз ету үшін 
қандай жағдайлар қарасты-
рылған?

– 2018-2020 жылдарға бел-
гіленген МӘМС жарналары 
мен аударымдарының мөлшері 
бо йынша жұмыс берушілер 
(оның ішінде ЖК мен ШҚ ие-
лері өз жұмыскерлері үшін жұ-
мыс беруші ретінде) 2018-2019 
жылдары  1,5%, келер жыл-
дан бастап 2%, жеке тұлғалар 
былтыр мен биыл  төлемейді, 
келер жылдан бастап ЖК (өзі 
үшін) 1,4 еселенген ең төменгі 
жалақыдан  5%, АҚК негізін-
де еңбек ететін тұлғалар 2020 
жылы айлық табысынан 1%, 
2021 жылдан бастап 2%, өзге 
санаттар ең төменгі жалақыдан 
5% төлейтін болады. Мемлекет  
келер жылы жеңілдігі бар са-
наттар үшін мемлекеттік стати-
стика органы тарапынан өткен 2 
жылға бекітілген орташа айлық 
жалақының 1,4% көлемінде 
жарна аударады. Жұмыс беруші 
жалдамалы жұмыскерлердің 
табысынан алынатын жарнаны 
ұстап қорға аударып отырады 
(2020 жылы 1%, 2021 жылы 
2%). Сонымен қатар, жұмыс 
берушілер жеке кәсіпкерлер 
азаматтардың әлеуметтік осал 
топтарына жататын қызметкер-
лер үшін төлемдерден босатыл-
ды. Олар үшін  келер жылдан 
бастап ай сайын мемлекет ау-
дарып отырады. Оған балалар, 
жұмыссыз дар, жұмыс істемей-
тін жүкті әйелдер, зейнетақы 
төлемдерін алушылар, соның 
ішінде Ұлы Отан соғысының 
қатысушылары мен мүгедек-
тері – барлығы 15 санат кіреді. 
Зейнеткер немесе мүгедектер 
үшін жұмыс беруші шегерімдер 
жасамайды. Егер жеке кәсіпкер 
мемлекет төлейтін жеңілдігі 
бар санаттардың біріне кірсе,  
төлемдерден босатылады.

– Медициналық сақтан-
дыру қорына төлем 2017 
жылдың 1 шілдесінен бастал-
ды. Облыс бойынша қанша 
қаражат жинақталды?

– Республика бойынша жұ-
мыс берушілер мен жеке кәсіп-
керлердің аударымдары мен 
жарналарының жалпы сома-
сы 2017 жылдың 1 шілдесінен 
биылғы 31 шілдеге дейін 186,2 
млрд  теңгені құрады. Оның 
ішінде облыс бойынша  5,6 
млрд теңге. Атап айтқанда, жи-
нақталған қаражаттың 96,8 % 
немесе 5,4 млрд теңгесі жұмыс 
берушілерге, 3,2 % немесе 175,2 
млн  теңгесі жеке кәсіпкерлер 
мен азаматтық-құқықтық сипат-
та еңбек ететін санатқа тиесілі.

– Аймағымызда неше ме
дицина ұйымы қормен келі
сімшартқа отырған? 

– Бүгінгі күні қордың де-
рекқорына 95 медициналық 
ұйым тіркелген. Олардың 30-ы 
мемлекеттік, 65-і жеке. Былтыр-
мен салыстырғанда жеке меди-
циналық ұйымдардың саны 
12 процентке артты. Биыл қор 
филиалы облыстың 74 меди-
циналық ұйымымен келісім-
шарт жасады. Оның ішінде 
30-ы (40,5%)  мемлекеттік, 44-і 
(59,5%)  жекеменшік клиника. 
Мемлекеттік тапсырыс аясында 
медициналық көмек көрсетуге 
дайын жеке ұйымдардың саны 
бойынша облыс көшбасшылар 
қатарында.

– Қандай медициналық 
қыз меттер тегін медицина-
лық кепілденген көмектің 
пакетіне енгізілген, яғни бар-
лық азаматтарға қолжетімді? 
Сақтандырылған  азаматтар 
үшін МӘМС пакетіне не 
кіреді?

– Былтырдан бастап, қор 
тегін медициналық кепілден-
дірілген көмектің операторы 
және медициналық қызметтер 
үшін бірыңғай төлеуші болды. 
ТМККК медициналық пакеті 
бойынша барша азаматтарға 
жедел жәрдем және санитар-
лық авиация, бастапқы меди-
циналық-санитарлық көмек, 
шұғыл жағдайларда стацио-
нарды алмастыратын және ста-
ционарлық көмек, паллиативті 
көмек көрсетіледі. Әлеуметтік 
маңызы бар аурулар, негізгі со-
зылмалы аурулар кезінде кон-

сультативті-диагностикалық 
қызмет, амбулаторлық деңгей-
де дәрі-дәрмекпен қамтамасыз 
ету, жоспарлы стационарлық 
және стационарды алмастыра-
тын көмек, туберкулезге шал-
дыққандарды медициналық 
оңалтуды алуға құқығы бар.

МӘМС медициналық па-
кетіне (сақтандырылған азамат-
тарға) консультациялық-диаг-
ностикалық көмек, ересектерді 
профилактикалық тексеруден 
өткізу, балаларды мамандан-
дырылған деңгейде тексеру, 
ТМККК пакетіне кірмейтін 
созылмалы ауруларды дина-
микалық бақылау және бағасы 
қымбат зертханалық қызметтер  
(гормондар, дәрумендер, онко-
маркерлер, антиденелер, ПЦР), 
бағасы қымбат диагностика-
лық қызметтер (КТ, МРТ, т.б.) 
кіреді. Бұдан басқа,  ТМККК 
пакетіне кірмейтін аурулар бо-
йынша амбулаторлық деңгейде 
дәрі-дәрмекпен қамтамасыз ету, 

стационарды алмастыратын 
көмек көрсету, жоспарлы стаци-
онарлық көмек көрсету жатады.  
Балалар мен ересектерге кар-
диология, кардиохирургия, не-
врология, нейрохирургия, трав-
матология, ортопедия салалары 
бойынша медициналық оңалту 
қамтамасыз етілген. Сондай-ақ, 
профилактикалық егулер мем-
лекеттің барлық азаматтарына 
тегін медициналық кепілденген 
көмектің пакетіне енгізілген.

– Маусымдық жұмыстар-
да істейтін тұрақты табысы 
жоқ азаматтар  жарнаны қа-
лай тө лейді? 

– Ресми жұмысы мен 
тұрақты табысы жоқ азамат-
тардың ең төменгі жалақыдан 
5% мөлшерінде дербес жарна 
төлеп,  медициналық сақтан-
дыруды алу мүмкіндігі бар. 

Мау сымдық жұмыс 
барысында жалақы 
болған кезде жұ-
мыс берушілер қыз-
меткерлерге есептел-
ген кірістің 1,5%-ін, 
келер жылдан бастап 
1%-ін аударуға мін-
детті.

– Азамат сақтан-
дыру бойынша ел-
ден тыс жерде тегін 
емделе ала ма?

– Жоқ. Әлеуметтік 
медициналық сақтан-
дыру қоры көрсетіл-
ген медициналық 
қыз   меттерді тек ҚР 
ау  мағында төлем жа-
сайды.

– Егер студент 
дип лом алғаннан 
кейін жұмысқа ор-

наласпаса, ол  жүйеге қалай 
қатысады?

– Оқу орнын бітіргеннен 
кейін жас маман жұмыссыз 
ретінде тіркелуі немесе төлеу ші 
ретінде жарна аударуы тиіс.

– Жеке кәсіп қыз меті тоқ
татылған жағдайда МӘМС 
үшін ақша аудару керек пе?

– ЖК қызметін тоқтата тұру 
кезінде азамат жеке кәсіпкер са-
натынан басқа санатқа ауысады, 
олар 1 ЕТЖ-дан 5% мөлшерін-
де жарна төлейді. Егер бұрынғы 
немесе жұмыс істеп жүрген 
кәсіпкер халықтың жеңілдікті 
санаттарының тізі міне жататын 
болса, онда ол үшін жарналар-
ды мемлекет келер жылдан 
бастап төлейді. Бұл жағдайда 
жеке кәсіпкердің өзі төлеуге 
міндетті емес.

– Өзінөзі жұмыспен қам
тығандарға және елдің эко-
номикалық тұрғыдан белсен-
ді емес халқының басқа да 

санаттарына медициналық 
көмек қалай қамтамасыз 
етіледі?

– Өзін-өзі жұмыспен қам-
тығандарға келетін болсақ, осы 
жылдың басынан бастап ерік-
ті бірыңғай жиынтық төлемі 
(БЖТ) енгізілді. Ол бойынша 
қала тұрғындары үшін 2525 
теңге, ауыл тұрғындары үшін 
1263 теңге төлем бекітілді.  
Оны репетиторлар, тұрмыстық 
техниканы жөндеу шеберлері, 
үй шаруашылығындағы жұ-
мысшылар және т.б. төлей ала-
ды. БЖТ төлеу зейнетақымен 
қамсыздандыру, әлеуметтік 
және медициналық сақтан-
дыру жүйелерінде автоматты 
тіркеудің басталуын білдіреді. 
Төлеу шілер МӘМС енгізілген-
нен кейін медициналық қыз-
меттерді толық көлемде алатын 

болады. Осылайша билік өзін-
өзі жұмыспен қамтығандарды 
медициналық сақтандыру жү-
йесіне қосуға ынталандырмақ. 

Облыста бейресми жұ-
мыспен қамтылғандардың мәр-
тебесін өзектендіру бойынша 
жұмыстар жалғасуда. Бүгін-
де 113415 тұрғынның 75,5%-і 
өзектендірілді.  Қалған 27746 
адамды өзектендіру бойынша 
жұмыс жүргізілуде. Барлық аза-
маттар сияқты оларға  ТМККК 
пакеті шеңберінде медицина-
лық қызметтер қолжетімді бо-
лады. Осы санаттағы азамат-
тардың МӘМС топтамасының 
қымбат тұратын қызметтерін 
пайдалану және сақтанды-
рылған адамдардың қатарында 
болуы үшін тұрғылықты жері 
бойынша жұмыспен қамту ор-
талығына жүгіну қажет. Онда 
біліктілігі мен тәжірибесіне 
сәйкес жұмыс ұсынылады. Егер 
азамат жұмыссыз мәртебесін-
де болса, мемлекет бөлінген 
уақыт ішінде жарна төлеу бо-
йынша өзіне міндеттеме алады. 
Өз бетінше жұмыспен айналы-
сушылар салық органдарында 
жеке кәсіпкер ретінде тіркеліп, 
жарналарды мәлімделген кіріс-
тен дербес жүзеге асыруы қа-
жет.

– Келер жылдан бастап 
медициналық қызмет алуда 
тұрғындар жаңа жүйеге сүйе
нетін болады.  Осы орайда 
әркім өзінің әлеуметтік мәр-
тебесін білуі шарт. Ендеше 
үйден шықпайақ әлеуметтік 
мәртебесін қалай білуге бола-
ды?

– ҚР Электронды үкімет 
пор талында азаматтар өз әлеу-
меттік мәртебесін тексере ала-
ды. Сайтқа электрондық сандық 
қолтаңба арқылы кіруге бола-
ды. МӘМС бойынша мәлімет-
тер "Міндетті әлеуметтік ме-
дициналық сақтандыру" жеке 
кабинетінің бетбелгісінде қол-
жетімді. Сондай-ақ әлеуметтік 
мәртебені анықтау кезінде әлеу-
меттік медициналық сақтан-
дыру жүйесіне ай сайынғы 
жарналар мен аударымдарды 
кім жүргізетіні туралы ақпарат 
шығарылады. 

– Жаңа жүйенің жұмысын 
бастауына аз уақыт қалды. 
Денсаулық сақтау саласын-
дағы өзгерістер туралы қы-
зылордалықтар қаншалық
ты ақпараттандырылды деп 
ойлайсыз?

– Иә, саладағы реформа-
ны іске асыруға аз уақыт қал-
ды, сондықтан тұрғындардың 
хабардар болуы – негізгі мін-
дет. Облыстың жаңа жағдайда 
жұмыс істеуге әлеуеті жоға-
ры. Егер былтыр  қызылорда-
лықтардың 44%-і ғана медици-
налық сақтандыру туралы есті-
ген болса, биыл әлеу меттік са-
уалнама мәліметтері бо йынша 
бұл көрсеткіш  58%-тен асып 
отыр. Сондай-ақ, 1 қыркүйек-
тен бастап Қарағанды облы-
сында пилоттық режимде және 
келер жылдан бастап қордың 
әрбір филиалында азаматтарды 
қабылдауға арналған стацио-
нарлық кабинеттер ашылады. 

Жалпы, медициналық сақ-
тандыруды енгізу үшін үлкен 
жұмыс атқарылды. Мәселен, 
нормативтік-құқықтық база қа-
лыптастырылды, медицина лық 
қамтамасыз етудің үш деңгейлі 
жүйесі бекітілді, ақпараттық 
жүйелер дайын. Инфра құ-
рылымдық қор келер жылға ар-
налған қызметтерді сатып алуға 
әзір.

Әңгімелескен 
Айнұр БАТТАЛОВА.

Ержан ҚОЖАСОВ.

МЕДИЦИНАЛЫҚ САҚТАНДЫРУБАСПАСӨЗ ТУРЫ

Сапалы әрі қолжетімді 
қызмет кепілі

Келер жылдан бастап елімізде міндетті әлеуметтік 
медициналық сақтандыру жүйесі іске қосылады. Жаңа 
жүйені енгізуге байланысты дайындық жұмыстары 2017 
жылдан басталды. Осы уақыт аралығында қаншама 
ауқымды жұмыстар атқарылды, әлі де жалғасуда. Жалпы 
МӘМСтің артықшылықтары қандай, ол бо йынша меди-
циналық көмек қалай көрсетіледі, жаңа жүйемен жұмыс 
істеуге сақадай саймыз ба? Газет тілшісінің осы және басқа 
да сұрақтарына облыс бойынша Әлеуметтік медициналық 
сақтандыру қоры филиалының директоры Руслан Бекту-
баев жауап береді.

МӘМС жағдайында меди-
циналық көмекке жүгінгенде, 
алдымен медициналық қыз-
метті тұтынушының мәрте-
бесін анықтап алу маңызды. 
Емхананың немесе аурухана-
ның медициналық ақпараттық 
жүйесі «Saqtandyrý» АЖ-ден 
тұтынушының сақтандырыл-
ғаны немесе сақтандырылма-
ғаны жайлы мәліметтерді 
сұра тады. Соған қарай көмек 
кепілдендірілген тегін медици-
налық қызметтердің есебінен 

немесе кеңейтілген сақтанды-
ру пакеті есебінен төленеді.

Пациенттер үшін қосым-
ша қиындықтар туындамайды, 
олар бұрынғыдай жеке басын 
куәландыратын құжатты көр-
сетуі тиіс. Әрі қарай медицина-
лық ақпараттық жүйе барлық 
қажетті әрекеттерді өздігінен 
жүзеге асырады.

Қарағанды облысында 1,4 
миллион тұрғынның ішінде 
549 мың адам – ресми түр-
де жұмыс істейтіндер. Олар 

үшін жұмыс берушілер жарна 
төлейді. Бұдан бөлек, 2,5 адам 
бірыңғай жиынтық төлемін ау-
дарып отырады. Пилоттық жо-
бада олар 2020 жылдан бастап 
жарнасын мемлекет төлеп бе-
ретін әлеу меттік қорғалмаған 
азаматтармен қатар сақтанды-
рылған адамның мәртебесін 
алады.

Естеріңізге сала кетейік, 
сақтандырылған қарағанды-
лықтарға вирустық гепатит-
терді ерте кезден анықтау үшін 
қосымша алдын ала тексеруден 
өту мүмкіндігі ұсынылады. 
Сондай-ақ, сақтандыру па-
кетінде инсульт, инфаркт, ауыр 
жарақат алған немесе күрделі 
ота жасалған емделушілерге 
оңалту көмегі айтарлықтай 
кеңейтілді.

«Saqtandyrý» ақпараттық 
жүйесі пилоттық режимде 
сынақтан өтіп, ақпараттық қа-
уіпсіздік жағы тексерілгеннен 
кейін өндірістік пайдалануға 
беріледі. Ал оны толығымен 
іске қосу үшін бірқатар мемле-
кеттік органға қарас ты 10 ақпа-
раттық жүйемен интеграция-
лау қажет. Олардың ішінде ҚР 
Денсаулық сақтау министрлігі, 
Еңбек және әлеуметтік даму 
министрлігі, «Азаматтарға ар-
налған үкімет» мемлекеттік 
корпорациясы және т.б. бар.

Қарағанды облысының ме-
дициналық ұйымдарын тиісті 
деңгейде цифрландырудан өт-
кізбегенде «Saqtandyry» АЖ-
сын сынақтан өткізу мүмкін 
болмайтын еді. Өңірде қордың 
тегін медициналық көмек көр-

сететін 118 медициналық ұйы-
мы бар. Медициналық құжат-
тама тек сандық форматта жүр-
гізіледі. Халықты тіркеу регис-
трінде бекітілген облыстың 
әрбір тұрғыны жеке электрон-
дық денсаулық паспортымен 
қамтамасыз етілген. Паспорт-
тар пациенттерді электрондық 
форматта бақылау және емдеу 
барысын қадағалау ға мүмкін-
дік береді.

«Әлеуметтік 
медициналық сақтандыру 

қоры»
КЕАҚ Қызылорда 
облысы бойынша 

филиалдың халықты 
ақпараттандыру және 

өтініштерді қарау 
жөніндегі бөлімі.

Қарағанды облысында іске қосылған Міндетті 
әлеуметтік медициналық сақтандырудың (МӘМС) 
пилоттық жобасы аясында «Әлеуметтік медицина-
лық сақтандыру қоры» КЕАҚның төл жобасы – 
«Saqtandyrý» ақпараттық жүйесі сынақтан өткізілмек. 

Жеке ақпараттық жүйе сынақтан өтеді

Қазалыдағы 
«Ангиограф» 
аппараты

– Бір кездері «көгілдір 
отын» игілікке жарай ты
нына күмәнмен қара ғандар 
енді шалғай елді ме кендерге 
қашан келер екен деп та
ғатсыздана кү тіп жүргені 
рас. Биылдың өзінде қалаға 
қарасты Қа рауылтөбе елді 
мекеніне және бірнеше ау
дан орта лығына көгілдір 
отын жет ті. Облыс бойын
ша газ дандыру жұмысы 
жай ында айтып өтсеңіз...

– 2015 жылға дейін Қы
зылорда қаласы ғана газ
дандырылған болса, «Бей
н е у  Б о з о й  Ш ы м к е н т » 
ма гист ральды газ құбыры 
құры лысы аяқталғаннан 
кейін аудандарға «көгілдір 
отын» жеткізуге мүмкіндік 
алдық. Осыған орай 2015 
жылы «ҚазТрансГаз Аймақ» 
АҚмен меморандум жасап, 
нәтижесінде Арал, Қазалы, 
Шиелі, Жаңақорған аудан 
орталықтары мен Байқоңыр 
қаласын газдандыру жұмысы 
жүргізілді. Сол жылы газданды
ру үлесі халық санымен есепте
генде 34 процентті құраса, 2016 
жылы 63 процентке жетті.

Аймақты газдандыру бағ
дарламасын жүзеге асыру мақ
сатында республика және об
лыс бюджетінен қаржы бөлініп, 
қалған 3 ауданды газдандыру 
жұмысы жүргізілді. Қармақшы 
ауданында  автоматтандырылған 
газ тарату стансасының құры
лысы өткен жылы аяқталса, 
Сыр дария, Жалағаш ауданда
рын көгілдір отынмен қамта
масыз ету жұмыстары жалғасын 
табуда. Сырдария ауданында 
ав томаттандырылған газ тара
ту стансасының құрылысы өт
кен жылы басталып, бүгінде 
қабылдау жұмысы жүргізілуде. 
Әрі қарай кентішілік газ құ
бырларын жүргізуге респуб ли
калық бюджеттен қаржы бө
лінді. 

Атап айтқанда, Жосалы 
кен тіне ішкі газ құбырларын 
жүр гізу жобасының жалпы 
құ ны 3 млрд 730 млн теңге 
құраса, оның 718,9 млн теңгесі 
республикалық бюджеттен, ал 
облыс қазынасынан 79,9 млн 
теңге бөлінді. 2020 жылға осы 
жұмыстарды жалғастыруға рес
публикалық бюджеттен 2 млрд 
638 млн теңге бөлінсе, облыстық 
бюджеттен 293,1 млн теңге 
қаржы қаралды. Бұл жоба 2020 
жылы толығымен аяқталады.

Сонымен қатар Тереңөзек 
кентіне ішкі газ құбырларын 
жүргізуге жұмсалатын қаржы 
2 млрд 442 млн теңгені құраса, 
биыл республикалық бюджеттен 
525,6 млн теңге, облыстық бюд
жеттен 58,4 млн теңге бөлінді. 
Келер жылға республикалық 
бюджеттен 1 млрд 672 млн теңге 
қаралды. Жалағаш кенті бойын
ша жобаның жалпы қаржысы 3 
млрд 592 млн теңге, биыл рес
публикалық бюджеттен 1 млрд 
369 млн теңге, облыстық бюд
жеттен 152,1 млн теңге бөлінді. 

Келер жылға 1 млрд 863,9 млн 
теңге республикалық бюджет
тен және 207 млн теңге облыс 
бюджетінен қаралып отыр. 
Аталған аудандарда жыл соңына 
дейін бірінші әлеуметтік нысан
дар газға қосылатын болады. 
Ал, толығымен газдандыру 2020 
жылы жүзеге асады.

Облысымызда тіректі елді ме
кендерді газдандыру жұмыстары 
жүргізілуде. Арал ауданы Жақ
сықылыш елді мекеніне газ 
жеткізуге жұмсалатын қаржы 
765,9 млн теңгені құраса, би
ыл рес публикалық бюджет
тен 389,3 млн теңге бөлінді, ал 
ке лер жылға бұл жобаға рес
публикалық бюджеттен 300 млн 
теңге қаралып отыр. Мұның 
бар лығы Үкімет басшысы бе
кіткен «Қызылорда облысын 
әлеу меттікэкономикалық да
мы тудың 20192022 жылдарға 
арналған» кешенді даму жоспа
рында бар. Сондайақ кешенді 
жос парға қала маңындағы 
Ж.Махамбетов ауылы мен «Нау
рыз» шағын ауданы, Қармақшы 
ауданынан Төретем, Ақай, Арал 
ауданынан Сексеуіл кенті және 
Қазалы қаласын  газдандыру да 
енген. Бұл 20192022 жылдар 
аралығында жүзеге асырылады. 

2022 жылы жоба толығымен 
жүзеге асқанда облыс халқының 
70 проценті табиғи газға қосы
лады.

– Қала іргесіндегі «Наурыз» 
шағын ауданы тұрғындары 
да газ қашан келер екен деп 
елеңдейді...

– «Наурыз» шағын ауданы 
мен Ма хамбетов ауылын газ
дандыру үшін жобасме талық 
құжаты мемлекеттік сарап та
маның қа рауында. Бұл жобаның 
техни калық ерекшелігі бар. Бізде 
газ құбырларының барлы ғы 
Сыр дария өзенінің оң жақ жаға
лауында. Биыл оң жағалаудан 
сол жағалауға дарияның асты
мен газ өткіздік. Ең алдымен бұл 
аумаққа газ жеткізу үшін қаланы 
«көгілдір отынмен» қамтамасыз 
етіп отырған «АГРС1» газ та
рату станциясын кеңейту жо

басын қарадық. Сонымен қатар 
Шиелі ауданында 5 елді ме
кен, атап айтқанда, Бекежанов, 
Қодаманов, Алғабас, Байсын, 
Бидайкөл елді мекендерін және 
Қазалы ауданы Ғ.Мұратбаев ау
ылына «көгілдір отын» жеткі
зуге мемлекеттік сараптама қо
ры тын дысы алынды, мұны 2020 
жылы жүзеге асыру жоспарла
нуда.

– Соңғы кездері «көгілдір 
отын» сапасы жайында түрлі 
пікірлер бар. Әдепкідей емес, 
жылуы азайды, ауа айдайды 
дегендей. Жалпы, газ сапасы 

туралы не айтасыз?
– Тұрғындар тара

пынан мұндай пікір
лерді естіп жүрміз. Бір 
ескеретіні, газға еш
қашан ауа айдамай
ды. Ауа қосылса, 
жа  ры  лыс болады. Қы
зылорда қаласына газ 
«АқшабұлақҚызыл
орда» магистральды газ 
құбыры арқылы келді. 
Бұл магистральдан қа
лаға сағатына 50 мың 
текше метр газ береді. 
Ал қыс мез гілінде 
қалаға қажетті көгілдір 
отын сағатына 110120 
мың текше метр. Яғни, 
бұл жет пегендіктен 
«АГРС2»ні салдық. 
Бұл газ тарату станция
сына «кө гілдір отын» 
«БейнеуБо зойШым 
кент» магис тральды 
газ құ бырынан ке леді. 

Екеуінің айыр   машылығы – 
Ақша бұ лақ тан келе тін ілеспе 
газдың құра мында пропан көп, 
ал батыстан келіп жатқан табиғи 
газдың құрамында пропан аз. 
Жалпы, стандартқа сәйкес ке
леді. Әдепкіде ілеспе газды 
пай даланған тұрғындар та биғи 
газ құрамындағы сәл айыр
машылықты байқап, түрлі пікір
лердің туындауына себеп бол
са керек. Бір сөзбен айтқанда, 
«көгілдір отын» сапасында еш
қандай мәселе жоқ.

– Сол жағалауды газдан
дыру жұмысына тоқталып 
өтсеңіз...

– Сол жағалауды газданды
ру жаз мезгілінде толығымен 
аяқталды.  Мұндағы әлеуметтік 
нысандар орталықтандырылған 
жылу жүйесіне қосылған. Ал,  
алғашқы көпқабатты 14 үй ге 
жеке газ пештері орна тыл ды, 
қалған үйлер орталық танды рыл
ған жылу жүйесіне қосыл ған.

– Әдетте көпқабатты үй
лерге газ пешін орнатуға рұқ
сат берілмейді, жаңа үйлерде 
бұл қалай жүзеге асуда және 
қаншалықты қауіпсіз?

– Көп көкейіндегі сұрақ еке
нін білемін. Бұл көпшіліктің 
қызығушылығын туғызды. Са
лыс  тырмалы түрде айтайын, 
оң жағалаудағы көпқабат ты 
үй лер уақытында орталық тан
дырылған жылумен қам та  масыз 
етуге есептеліп са лын ған. Сол 
себепті бұл үйлер ге газ пешін 
орнату қауіпті екені анық. Ал 
сол жағалаудағы  үйлер әр пә
терге жеке газ пешін орнатуға 
арналып салынған. Мәселен, 
мұнда әр үйде жел деткіш шах
та бар. Бір сөзбен айтқанда, 
үй құрылысын жобалау бары
сында газ пешін орнату үшін 
тиісті қауіпсіздік талаптары 
толығымен сақталған. 

Әңгімелескен
Гүлмира ДІЛДӘБЕКОВА,

 «Сыр бойы».

2022 жыл: 
Облыс халқының 
70 проценті газ тұтынады

Мемлекет басшысы ҚасымЖомарт Тоқаев Үкіметтің 
кеңейтілген отырысында халықтың тұрмыс сапасын 
жақсарту бойынша міндеттер белгіледі. Әлеуметтік 
жағдайды жақсартуда тіршілікті қамтамасыз ететін 
инфрақұрылымның тиімді жұмысына баса назар аудары
латынын айтқан болатын. Сыр өңірінде инфрақұрылым 
жүйесін жақсарту бағытында ауқымды тірліктер 
атқарылуда. Соның ішінде газдандыру жүйелі жалғасуда. 
Қарқынды жұмыс нәтижесінде 2022 жылға қарай об
лыс халқының 70 проценті «көгілдір отынға» қосылу 
мүмкіндігін алады. Бұл жаңалықты облыстық энер
гетика және тұрғын үйкоммуналдық шаруашылық 
басқармасының басшысы Медет Усаин сұхбат барысында 
айтты. Иә, мәселе тағы да 

төтесінен қойылып отыр. Екі 
бесжылдықты артқа тастадық. 
Көңілге қонатын істер де, 
олқылықтар да баршылық. 
Тиімді жобалар болды. 
Қайтарымы жоқ жобаларды 
тықпалап, әйтеуір есеп үшін 
тірлік жасағандар болғанын да 
жасырғымыз келмейді. Қалай 
дегенде де бүгінгі әлемдегі 
жанкешті бәсеке енді жүрдім
бардым көзқарасты көтермейді. 
Уақыт күн өткен сайын жаңа 
талаптарды алға тартуда. 

Индустрияландыру кезе
ңінде Қазақстанда 1250 жаңа 
кәсіпорын құрылып, 300 
мыңнан астам жұмыс орны 
ашылды. Бүгінде әлемнің 110 
елі отандық өнімді тұтынуда. 
Соңғы жылдары бұған дейін 
елімізде бұрын шығарылмаған 
бұйымдардың 500ден астам 
түрі дайындалып, 50ге жуық 
тауар түрі экспортталып келеді. 
Қалай болғанда да бұл енді 
нақты нәтиженің белгісі.

Ақпарат көздерінің мәліметі 
бойынша, соңғы 10 жылда 
Қазақстан шикізат секторы
нан өңдеуші салаға бет бұрып, 
жақсы нәтижелерге қол жеткізе 
бастаған. Ол экономиканы 
әртараптандыру арқылы өңдеу 
өнеркәсібінде өнім 3,5 есеге 
өскенін жеткізген еді. Бұл рет
те индустрияландыру жылда
ры шикізаттық емес экспортта 
70 жаңа тауар өндірісі қарқын 
алып, одан түскен қаражат 
1 млрд АҚШ долларынан 
асты. Осы ның нәтижесінде 
күр делі эко номикалық ин
декс рей тингінде Қазақстан 
108ші орыннан 2017 жылы 
81ші орынға көтерілді. Екін
ші бес жылдықта өңдеу өнер
кәсібінде жалпы қосылған құн 
көлемі 1,7 есеге артып, 7 трлн 
теңгеден асты. Негізгі капи
талға салынған инвестиция 
кө лемі 1,5 есеге өсіп, 1,3 трлн 
теңгені құрады. Экспорт 12,3%
ке көбейіп, еңбек өнімділігінің 
өсімі 35 мың долларға жуық
тады. Сонымен бірге 500 жаңа 
жобаның іске асуымен 45 мың 
тұрақты жұмыс орны ашы
лыпты. Ал биыл жыл басынан 
бері Қазақстанда 300ден аса 
тұрақты жұмыс орны құрылып, 
10 индустриялық жоба іске 
қосылды. 

2015 жылдан бастап еліміз
де индустрияландырудың 
екін  ші бес жылдығы жүзеге 
асыры  луда. Биыл бесжылдық 
қоры тын дыланды. Былтыр Ин
дустрия ландыру картасы ая
сында 13 мыңнан астам тұрақты 
жұмыс орны құрылып, 1,3 трлн 
теңгеге 102 жоба іске қосылды. 
2018 жылдың қорытындысына 
сәйкес индустрияландыру бағ
дар ламасының барлық мақ

сатты индикаторлары оң нә
тиже көрсетті. Биыл 1,1 трлн 
теңгеге 20 мың тұрақты жұмыс 
орнын құру арқылы Индустрия
ландыру картасының 120дан 
астам жобасын енгізу жоспар
лануда. 2019 жылы 6 ай ішінде 
8 млрд теңгеге 317 тұрақты 
жұмыс орнын ашу арқылы 10 
жоба іске қосылды. 

Қазақстанда барлық жо
балар жіптіктей деуге бол
майды. Мәселен, Ақтауда 
планшет құрастыру зауы
ты жобасы баянды болмады. 
Бұны Қарағанды облысында 
ұшақ құрастыратын компа
ния да қайталады. 1,6 млрд 
теңгеге салынған кәсіпорында 
«Сұңқар», «Фермер» сынды 
түрлі мақсаттағы ұшақтарды 
жасау жоспарланған еді. Жоба 
«ҚазАгроҚаржы» АҚ арқылы 
қаржыландырылып, индустрия
ландыру картасына енді. Әйтсе 
де біраз уақыт өткенде бірде
бір ұшақ құрастырылмағаны 
белгілі болды. Себебі өндірісті 
техникалық құжат және сер
тификатсыз жүргізуге заңмен 
тыйым салынған. Қажетті 
құжатты компанияға ресейлік 
әріптестері беруден бас тартып
ты. Осының салдарынан ұшақ 
құрастыру зауытын жауып, 
мекеме басшылығына қатысты 
қылмыстық іс қозғауға тура 
келген. Сарапшылар бюджеттің 
қыруар қаржысын болашағы 
жоқ жобаларға оңдысоңды 
жұмсағанша, бұрыннан жолға 
қойылған салаларды дамытуға 
арнаған жөн деп есептейді.

Бірқатар сарапшылар жоба
ны айқындауда қолдан келетін 
істі қолға алу керектігін айта
ды. Айталық, Қазақстанда ер
теден келе жатқан өнеркәсіп 
салалары бар. Олар – ме
таллургия, химия, машина 
құрастыру өнеркәсіптері, ауыл 
шаруашылығы және жеңіл 
өнеркәсіп сынды салалар бо

лып табылады. Ал жаңа техно
логия өндірісі дамымаған мем
лекетте планшет құрастыратын 
кәсіпорынды ашу қаншалықты 
қажет болды? Сарапшылар 
пікірінше, ұшақ жасау ісі де 
оңай шаруа емес. Осы рет
те бұл саланың көшбасшы 
ұйымдарымен бірлесіп жұмыс 
істеу қажет еді. Алдымен ұшақ 
өндірісіне қажетті бөлшектерді 
жасауға мән беріп, саланы 
біртіндеп ілгерілетудің ама
лын қарастырған дұрыс болар 

еді. Мәселен, Өскемендегі ти
танмагний комбинаты ұшаққа 
арналған дайын өнімдерді 
шығарады. Оны ұшақ өндірісіне 
пайдаланады. Бұрын тек 
шикізат ретінде дайындалатын. 
Осыны ескеріп, Еуразиялық 
экономикалық одақ шеңберінде 
осындай әріптестіктерді да
мытып, жаңа өндірістерді 
ашуымыз керек. Сол секілді 
кезінде Петропавлдағы био
этанол кәсіпорынын мысалға 
келтіруге болады. Әрине, бидай 
қалдықтарынан экологиялық 
таза бензин шығару жақсы 
идея. Дегенмен, экобензинді 
шығару барысында оның 
құны еуропалық баламасынан 
қымбат болып кетті. Әлбетте, 
оны ешкім алғысы келмеді. 
Бұл орайда Еуропадағы 
ұйымдармен әріптестік байла
ныс орнатқан артық болмас еді. 
Жалпы өсу барысында мұндай 
олқылықтардың орын алатыны 
заңды құбылыс. Бұған қатты 
алаңдауға негіз жоқ. Алай
да, осы бағытқа мемлекеттің 
бюджеті жұмсалса, оны қатаң 
бақылауға алу қажет деп санай
ды бірқатар сарапшылар. 

Жыл соңына дейін еліміздегі 
үшінші индустрияландыру 
науқанының бағдарламасы бе
кітілуі тиіс. Негізгі тәсілдер 
индустриялықинновациялық 
даму тұжырымдамасына енгі
зілген. Ендігі меже – өңдеу 
өнеркәсібінің халықаралық бә
секеге қабілеттілігін ынталан
дырып, экспорттық әлеуетті 
арттыру болып табылады. Бұл 
орайда Қызылорда облысының 
бірқатар оңды тәжірибесі бар 
аймақ ретінде соңғы жылдары 
елімізде өңдеу өнеркәсібінің 
көрсеткіштері бойынша бір
шама жақсы нәтижелерге қол 
жеткізді. Бұл бағытта сарапшы
лар жоғарыдағы кемшіліктерді 
ескеріп, келесі мәселелерге на

зар аударуға кеңес береді.
Сарапшылар пікірінше, 

әлемдік үрдістен қалып 
қоймау үшін АҚШ, Жапония 
және Қытай сынды алпауыт 
елдердің қарқынына ілесудің 
амалын ойластыруымыз қажет. 
Бұл үшін алдымен мамандар
ды дайындау мәселесіне жіті 
көңіл бөлгеніміз дұрыс. Сол 
сияқты цифрлы экономиканы 
жедел игеру қажеттігі жиі ай
тылуда. Себебі қазір ақылды 
жүйелерге, сондайақ Big data, 

яғни, үлкен деректер аналити
касына сұраныс күшейіп келеді. 
Өйткені, бұл салалардың эко
номиканы дамытудағы рөлі 
айрықша. Аталған бағытта, 
әсіресе Үндістанда жақсы 
нәтижелерге қол жеткізілді. 
Бүгінде Еуропа мен басқа да 
дамыған мемлекеттерде жаңа 
технология мамандарының дені 
осы елдің азаматтары. Демек, 
Үндістанда білім мен ғылымға 
ерекше мән беріледі. Олар осы 
істі 1020 жыл бұрын бастаған 
еді. 

Әрине, бірқатар сарап
шылар индустрияландыру 
бағытында коррупцияның орын 
алғанын да жасырмайды. Бұл 
туралы индустрияландырудың 
9 жылдығына арналған теле
марафонда Қазақстанның 
Тұңғыш Президенті Нұрсұлтан 
Назарбаев та білдірген еді. 
«Экономиканың нақты сек
торына ғылымитехникалық 
қызметтер нәтижесін енгізу 
жөніндегі жұмыстарды 
жандандырған жөн. Мыса
лы, қазірдің өзінде Назарбаев 
Университетінде 120 ғылыми
зерттеу зертханасы ашылды. 
Ғылыми әзірлемелер өндірістік 
міндеттерді шешуді көздейтін 
нақты кәсіпорындардың тап
сырыстарына, соның ішінде 
жеке инвестициялар есебінен 
берілетін тапсырыстарға бағыт
талуға тиіс», деп өндірістік 
жаңғырудың жолдарын ұсын
ған болатын Елбасы.

Қазіргі дамудың кепілі – 
ысырапшылдыққа жол бермей, 
ғылым мен бизнестің өзара 
ынтымақтастығын үй лес тіру. 
Нақ ты нәтижеге жетемін де
сек, бізге қазір бюджеттің сар
қылмайтындай болып көрінетін 
ақшасына ұқыпты болу барын
ша маңызды болып табылады. 

Ж.ӘЛМАХАН.

САРАП

ҚАЗАҚСТАН: 
Индустрияландырудың алғашқы 
онжылдығы

Қазақстан экономикасы жаһандық сипаттағы қиын
дықтарға қарамастан ілгерілеп келеді. Жыл басынан 
бері оның өсімі орташа әлемдік көрсеткіштен жоғары 
болды. Егер қажетті құрылымдық өзгерістерді жүзеге 
асырсақ, 2025 жылға қарай ішкі жалпы өнімнің жыл 
сайынғы тұрақты өсімін 5%ке немесе одан да жоғары 
деңгейге жеткізуге болады деп атап көрсетті, халыққа 
арнаған Жолдауында Президент ҚасымЖомарт 
Тоқаев. Әлбетте, бұл шикізатқа байланған менталитет
тен бас тартып, экономиканы әртараптандыруға баса 
назар аудару керектігін көздейді.

Осыған дейін, кәсіпкерлер 
палатасы Ауыл шаруашылығы 
министрлігі қолданысқа енгіз
ген мамандандыру схема сының 
жергілікті кәсіпкер лердің құ
қығын шектеп отыр ғаны жай
лы мәселені түрлі алаңдарда 
көтеріп келген болатын.

Ауыл шаруашы лығы өні
мінің нақты түрле рін өндіру 
үшін ауыл ша руа шы лығы 
жер лерін оңтай лы пайдала
ну бойынша өңірлер ді ма
ман дандырудың ұсы  ны  латын 
схемасына сәйкес об лыста 
бір  қатар бағыт бой ынша мем
лекет тарапынан бері летін же

ңілдіктерге қол жеткізе алмай 
келген. Шиелі, Жаңақорған ау
дандарының тұрғындары алма 
өсірумен айналысқанымен, ма
мандандыру схемасында біз
дің облыс аудандарының еш
қайсысы да алма бағын өсіру 
бойынша басым бағыттар қа
тарында көрсетілмеген еді. 
Бұл бағытта іс бастап жүрген 
азаматтар субсидияға немесе 
«ҚазАгро» ҰБХ АҚ тарапы
нан берілетін жеңілдетілген 
қаржыға қол жеткізе алма
ды. Көршілес Түркістанның 
кәсіпкерлері алма еккені үшін 
субсидия алатын болса, жа

нында тұрған Жаңақорған, 
Ши елі аудандарының азамат
тарына бұл қолжетімсіз бол
ды. Кәсіпкерлер палатасы ми
нистрліктен кәсіпкерлерге тең 
жағдай жасап, бұл тармақты 
алып тастауын сұрады.

Біздің ауыл шаруашылығы 
тауарөндірушілері картоп 
пен мақсары еккені үшін, сүт 
бағытындағы ірі қара мал 
өсіргені үшін де субсидиядан, 
сондайақ  «ҚазАгро» ҰБХ 
АҚ тарапынан берілетін же
ңілдетілген қаржыдан қағылып 
келді.

Кәсіпкерлер палатасының 
өңір кәсіпкерлерімен, облыс
тық ауыл шаруашылығы бас
қар масымен бірге тиісті ми
нистр лікке берген ұсынысы 
қа былданып, Ауыл шаруа
шылығы министрлігі ма

мандандыру схемасына өз
герістер енгізді. 

Өзгерістерге сай ендігі 
жерде мақсары еккені үшін 
Қазалы ауданы мен Қызылорда 
қаласының кәсіпкерлері, картоп 
еккені үшін Қызылорда қаласы 
мен Қармақшы, Жалағаш, Сыр
дария, Шиелі, Жаңақорған 
ауданының, алма мен жүзім 
еккені үшін Шиелі мен Жаңа
қорған аудандарының, сүт ба
ғытындағы ірі қара мал өсіргені 
үшін Қызылорда қаласы мен 
Жаңақорған, Шиелі, Сырдария 
аудандарының кәсіпкерлері 
суб сидия, сонымен бірге «Қаз
Агро» ҰБХ АҚ тарапынан 
берілетін жеңілдетілген қаржы 
алу мүмкіндігіне ие болды.

«СБ» ақпарат.

Алма мен жүзімге субсидия 
төленеді

Облыстық кәсіпкерлер палатасының агроөнеркәсіптік 
кешен бөлімінің бастығы Жасұлан Серіков аймақтағы 
ауыл шаруашылығы тауарын өндіруші кәсіпкерлер үшін 
«сүйінші» жаңалықты жеткізді. 

«Оралман мәртебесін беру 
немесе ұзарту» мемлекеттік 
көрсетілетін қызметі (бұдан әрі 
– мемлекеттік көрсетілетін қыз
мет) облыстардың, НұрСұл
тан мен Алматы қалаларының 
жергілікті атқарушы органдары 
(бұдан әрі – көрсетілетін қыз
метті беруші) Қазақстан Рес
публикасы Денсаулық сақтау 
және әлеу меттік даму минис
трі нің 2015 жылғы 28 сәуірдегі 
№279 бұйрығымен бекітілген 
«Оралман мәртебесін беру не
месе ұзарту» мемлекеттік көр
сетілетін қызмет стандарты 
(бұдан әрі – мемлекеттік көр
сетілетін қызмет стандарты) 
негізінде көрсетеді.

Өтінішті қабылдау және 
мемлекеттік қызметті көрсету 
нәтижесін беру:

1) көрсетілетін қызметті бе
руші;

2) «Азаматтарға арнал ған 
үкі мет» мемлекеттік кор по ра
ция сы» коммерциялық емес 
акционерлік қоғамы (бұдан 
әрі – Мемлекеттік корпорация) 
арқылы жүзеге асырылады.

Көрсетілетін қызметті 
алушы мемлекеттік қызметті 
көрсету үшін көрсетілетін қыз
метті берушіге немесе Мемле
кеттік корпорацияға жүгінген 
кезде осы мемлекеттік көр
сетілетін қызмет стандартына 
1қосымшаға сәйкес оралман 
мәртебесін беру туралы өтініш 
пен мынадай құжаттарды ұсы
нады:

1) өмірбаян (еркін нысанда);
2) өтініш берушіге, сон

дайақ отбасы мүшелерінің 
әрқайсысына (бар болса) 3x4 
сантиметр екі фотосурет;

3) қазақ немесе орыс тіл
деріндегі нотариат куәлан
дырған аудармасымен өтініш 
берушінің және оның отбасы 
мүшелерінің (бар болса) жеке 
басын куәландыратын құжат
тардың көшірмелері;

4) Қазақстан Республикасы 
Еңбек және халықты әлеумет
тік қорғау министрінің 2013 
жылғы 22 шілдедегі №329ӨМ 
бұйрығымен бекітілген Орал
ман мәртебесін беру немесе 
ұзарту қағидаларының (бұдан 
әрі – Қағидалар) 2тармағының 
1) тармақшасында көрсетілген 
талаптарға өтініш берушінің 
сәйкестігін белгілейтін құжат
тардың көшірмелері.

Құжаттар салыстырып тек
серу үшін түпнұсқаларда және 
көшірмелерде ұсынылады, 
кейін нен құжаттардың түп
нұсқалары (өмірбаян мен фо
тосуреттерді қоспағанда) көр
сетілетін қызметті алушыға 
қай тарылады.

Көрсетілетін қызметті алу
шы осы тармақта көзделген 
құжаттарды тапсырған кезде 
көрсетілетін қызметті алу
шыға тиісті құжаттардың қа
былданғаны туралы қолхат 
беріледі.

Мемлекеттік қызметті көр
сету мерзімі: 

Көрсетілетін қызметті бе

рушіге не Мемлекеттік корпо
рацияға жүгінген кезде – көр
сетілетін қызметті беруші құ
жаттардың толық топтамасын 
тіркеген күннен бастап – 5 (бес) 
жұмыс күні;

Мемлекеттік корпорация
ның аудандық (қалалық) бөлім
шелеріне курьердің құжаттар 
топтамасын жеткізуді қамтама
сыз етуі және мемлекеттік қыз
метті көрсету нәтижесі үшін – 5 
(бес) жұмыс күні;

Мемлекеттік корпорацияға 
жүгінген кезде құжаттарды қа
былдау күні мемлекеттік қыз
метті көрсету мерзіміне кірмей
ді.

Сонымен қатар, көр
сетілетін қызметті алушы мем
лекеттік қызметті көрсету үшін 
көрсетілетін қызметті берушіге 
немесе Мемлекеттік корпора
цияға жүгінген кезде осы мем
лекеттік көрсетілетін қызмет 
стандартына 3қосымшаға сәй
кес оралман мәртебесін ұзарту 
туралы өтініш ұсынады.

Өтініш беру мерзімі өз
деріне бұдан бұрын берілген 
оралман мәртебесі тоқтатылған 
күннен бастап 6 (алты) айдан 
аспауға тиіс.

Оралман мәртебесінің 
мер  зімін ұзарту «Халықтың 
көшіқоны туралы» Қазақстан 
Рес  публикасы Заңының 21ба
бының 2тармағына сәйкес 3 
(үш) айдан аспауға тиіс.

Көрсетілетін қызметті 
алу  шы осы мемлекеттік көр
сетілетін қызмет стандартының 
9тармағында көзделген тізбе
ге сәйкес құжаттардың толық 
емес топтамасын және (немесе) 
қолданылу мерзімі өткен құ
жаттарды ұсынған жағдайлар
да, Мемлекеттік корпорация 
қызметкері осы мемлекеттік 
көрсетілетін қызмет стандарты
на 2қосымшаға сәйкес нысан 
бойынша құжаттарды қабыл
даудан бас тарту туралы қолхат 
береді.

Қызмет көрсетуші орал
ман мәртебесін беруден немесе 
ұзартудан:

1) «Халықтың көшіқоны 
туралы» 2011 жылғы 22 шілде
дегі Қазақстан Республикасы 
Заңының 1бабы 13) тармағын
да бекітілген шарттарға үміткер 
сәйкес келмеген;

2) этникалық қазақтың 
орал ман мәртебесін алу үшін 
ұсынған құжаттарының және 
(немесе) деректердің (мәлімет
тердің) дәйексіздігі белгілен
ген;

3) өтініш берушінің Қа
зақстан Республикасының аза
маттығын алғанының «Орал
ман» Деректер қоры автомат
тандырылған ақпараттық жүй
есі арқылы расталуы немесе 
Қағидалардың 28тармағына 
сәйкес өтініш беру мерзімі өт
кен кезде бас тартады.

Туындаған сұрақтар бойын
ша Мемлекеттік корпорацияға, 
сондайақ 1414 телефоны бо
йынша жүгіне аласыз (қоңырау 
шалу тегін).

«Оралман мәртебесін беру 
немесе ұзарту» мемлекеттік 
көрсетілетін қызметі туралы

Жалағаш ауданы ардагер
лері арасында дәстүрлі IX спар
такиа да өтті. Спорттық шараға 
кент және ауылдық округтер
ден барлығы 130 ардагер қа
тысты. Қол күрес, асық, арқан 
тарту, жеңіл атлетика, эстафета 
сияқ ты спорт түрлері бойынша 
ұйымдастырылған спартакиа
даны аудан әкімі Қайратбек 
 Сәрсенбаев ашып, жарысқа қа

тысушы ардагерлерге сәттілік 
тіледі.

– Ауданның өр кен  деуі мен 
дамуы жолында қажырқай
раттарыңыз бен ақылкеңес
теріңізді аямай келесіздер. Сіз
дерді өмірде әрқашан азамат
тық пен адамгершіліктің үлгісі, 
үлкенге құрмет, кішіге қамқор 
бола білген тұлға ретінде та
нимыз. Бұдан әрі де арамызда 

ақылшы, кеңесші бола жүріп, 
еліміздің игілігі үшін қоғам 
өміріне белсене араласады деп 
сенемін, – деді аудан басшысы. 

Сондайақ, аудандық ар
дагерлер кеңесінің төрағасы 
Садық Әлиев, жарыстың бас 
төрешісі Мұрат Жаңабергенов 
сөз алып,  белсенді қарттардан 
жасақталған қатысушы коман
даларға сәттілік тіледі. 

Жарыс нәтижесінде коман
далық есеп бойынша І орынды 
Ақсу ауылдық округі, ІІ орынды 
Жалағаш кентінің ардагерлері 
иеленді. Ал жүлделі ІІІ орын 
тұғырына білім саласының ар

дагерлері шықты. Жарыс жеңім
паздары арнайы дипломдармен 
және қаржылай сыйлықтармен 
марапатталды.  Айта кету керек, 
Ақсу ауылдық округі командасы 
ардагерлер арасындағы спарта
киадада қатарынан 4рет жеңім
паз атанып отыр.  

Айта кетейік, Жалағаш ау
данында 4 мыңға жуық ардагер 
болса, олардың қатарында 1500
ге жуық Батыр ана бар. Бүгін
де ауданның 10 мыңнан астам 
тұрғыны бұқаралық спортпен 
тұрақты айналысып келеді. Ол 
үшін лайықты жағдайлар жа
салған.

Саламатты өмірдің сыры – 
сергектік пен серпіліс

Аллеяның ашылу салтана
тында сөз алған Қазалы ауданы 
әкімі Мұрат Ергешбаев қоршаған 
ортаны қорғауда атқарылған жұ
мыстарға тоқталды. Қазалыда 
көктемгі көркейтукөгалданды
ру, санитарлық тазалық айлығы 
кезінде аудан орталығының өзін
де 6 мыңнан астам көшет отыр
ғызылып, бұрыннан бар талдар 
ретке келтірілген. Туған жердің 
гүлденуіне тұрғындармен қатар, 
мекемекәсіпорын ұжымдары да 
ерекше үлес қосып жүр. Әсіре
се, ғасырдан астам тарихы бар 
теміржол мекемелерінің үлесі 
қомақты. Жуырда Диас Сүлей
менов басқаратын «Қамқор 
Менеджмент» жауапкершілігі 
шектеулі серіктестігі арнайы 
«Қамқор GREEN» бағдарла
масын қабылдап, республика 
көлемінде ауқымды шараларды 
қолға алды. Шағын қалалардың 
тұрғындары үшін салауатты 
және эстетикалық толыққанды 
табиғи ортаны құруға бағыт
талған  «Қамқор Park» жоба
сының ағаш отырғызу акциясы 
аясында «Жеңіс» саябағының 
ішінен арнайы аллея ашылуы – 
жарқын бастаманың бірі.  

Шарада «Қамқор Менедж
мент» ЖШС бас директоры
ның орынбасары Руслан Шәке
нов, еңбек ардагері, «Құрметті 
теміржолшы», Бисембай Май
сутов, аудандық ардагерлер 
кеңесінің төрағасы Оразғали 
Бекбанов тілек білдірді. Жи
налғандар «Қамқор Park» аллея
сының лентасын салтанатты 
түрде қиып, талу егу рәсіміне 
қатысты.

Аллеяның ашылуына Талғат 
Әліпбаев басшылық жасайтын 
Қазалы вагон жөндеу депосы 
– «Қамқор вагон» филиалы ұй
ытқы болып,  арнайы жүргінші 
жол салып, орындықтар орнат
ты. Бұл күні теміржолшылар
дың көмегімен аллеяға 500 түп 
көшет отырғызылды. Олардың 
арасында жыл бойы жасыл түсін 
сақтайтын шырша, қарағай бар. 
Осындай шаралар Қазалы ауда
нына қоса Аягөз, Шалқар және 
Шар секілді шағын қалаларда 
да ұйымдастырылып, 2 мың түп 
қылқан жапырақты көшет егіл
генін атап кеткен жөн.

Қазалы ауданы,
Әйтеке би кенті.

Мемлекет басшысы Жолдауында 2020 жылы елімізде 
бұқаралық спортпен шұғылданушыларды 30 процентке 
жеткізуді тапсырғаны белгілі.
Ғазиза ӘБІЛДА.

«Қамқор park» 
аллеясы

Оралман – тарихи отанында тұрақты тұру мақсатын-
да келген және «Халықтың көші-қоны туралы» Заңында 
белгіленген тәртіппен тиісті мәртебе алған, Қазақстан Рес-
публикасы егемендік алған кезде оның шегінен тыс жерде 
тұрақты тұрған этникалық қазақ және оның Қазақстан 
Республикасы егемендік алғаннан кейін оның шегінен тыс 
жерде туған және тұрақты тұрған ұлты қазақ балалары.

Қазалы ауданы орталығындағы «Жеңіс» саябағында 
«Қам қор Park» аллеясы ашылды. 

Жұмабек ТАБЫНБАЕВ.

Былтыр  «Жаңа әліпби не
гізіндегі қазақ тілі емлесінің 
ережелері»  жобасы жасал
ды.  Емле ережесін А.Байтұр
сынұлы атындағы Тіл білімі 
институты ғалымдары әзірлеп, 
Ш.Шаяхметов атындағы «Тіл – 
қазына» ұлттық ғылымипрак
тикалық орталығы мамандары  
жанжақты сараптамадан өт

кізіп, редакциялау жұмыста
рын жүргізгені жалпы  зиялы 
қауымға  белгілі. Ұлттық ко
миссия отырысында мақұл
данған жаңа емле жобасы  жыл 
басында, яғни 19 қаңтарда 
«Егемен Қазақстан» газетіне 
жарияланып, жұртшылық на
зарына ұсынылды.

Емле ережесі 9 тарау, 108 
параграфтан  тұрады. Қазір
гі таңда әлі де жетілдіруге 
тиісті тұстары болғанына 
қарамастан, жаңа жобаны 
көпшілікке таныстыру, оқы
ту жұмыстары басталып кет
ті. Қазақ емлесін теориялық 
тұрғыдан терең меңгертіп, 
көпшілікке үйрететін сауатты 
тренерлерді дайындау мақса
тында  осы жылдың нау рыз 
айынан бастап НұрСұлтан 
қаласында ҚР Мәдениет және 
спорт министрлігі, Шайсұлтан 
Шаяхметов атындағы «Тіл – 
Қазына» ұлттық ғылымипрак
тикалық орталығының ұй
ымдастыруымен «Жаңа емлені 
оқыту әдістемесі» тақырыбын
да 72 сағаттық тренерлік кур
сы өтіп жатыр. Республиканың 
түкпіртүкпіріндегі тіл орта
лықтарының оқытушылары 
қамтылған бұл курсқа  облыс
тық тілдерді оқыту орталығы 
мамандары да  қатысты. Тре
нерлік сертификат берілді.

Курс барысында латын 
әліпбиіне негізделген мемле
кеттік тілдің  жаңа емле ереже
сінде біршама тың жаңалықтар 
мен өзгерістердің бар екеніне, 
емлені жасап, әзірлеген  ға
лымдардың қазақ тілінің орфо
графиясын бүгінгі жаһандану 
дәуірі тұрғысынан  жаңаша 
зерделегеніне,  Елбасы айт
қандай, «терең логикаға» не
гіздеп даярлағандығына куә 
болдық. Бұған дейінгі қазақ 
тілінің  емле ережесі көптеген 
тілдердің емле заңдары сияқты  
фонетикалық, морфологиялық, 
тарихи, дәстүрлік т.б. прин
циптерге негізделгені белгілі.  
Жаңа ереже жобасындағы ең 
басты жаңалық, емленің бір 
ғана принцип – фонематика

лық принципке негізделгені. 
Қосалқы ұстанымдары ретінде 
қазақ әдеби тілінің лексикалық 
құрамындағы көне және кір
ме тілдік қабаттардың кейбір 
түрлерінің емлесіне қатысты 
дәстүрлі және фонетикалық, ал 
төл сөздердің күрделі түрлері 
үшін морфологиялық принцип  
алынған.  

«Жаңа емле» атты оқуәдіс
темелік құралда бұрынғы қа
зақ тілі ережесінде жоқ көпте
ген мынадай жаңа тілдік атау
лар бар. Олар – тіл үндесімі, 
ерін үндесімі, бейүндес сөздер, 
шеттілдік сөздер,  сөз құрасты
руыштар және ұластыруыштар 
(сөзалды, сөзарты сыңар 
құрас тыруыштар, т.б). 

Тағы бір басты жаңалығы 
– қазақ тіліндегі көптеген күр
делі атауларының біріктіріліп 
жазылуы, яғни, бірге жазыла
тын сөздердің жаңаша модель
дерінің ұсынылуы. 

Көкейге қонымды әрі 
түсінікті, сәтті терминдік атау
лар  ғалымдардың бір жылда 
немесе бірнеше айда жасап, 
ойлап тапқан жаңалығы емес. 
Бірнеше жыл бойғы ізденісі 
мен өзге тілдермен салыстыра 
отырып, жіті жасаған зерттеу 
жұмыстарының нәтижесі деу
ге болады.  Бірақ,  аты аталып, 
мағынасы түсінікті болған
мен, бұл атаулардың әлі еш 
жерде нақты берілген жүйелі 
анықтамасы мен бекітілген 
терминдік атауы жоқ. Өйт
кені, аталған жаңа тілдік тер
миндер мен  анықтамалардың 
кейбіреу леріне қатысты (тіл 
үндесімі) ғалымдар пікірлері 
мен уәждемелері әлі біржақты 
болмай,  қарсы  пікірлер ай
тылуда.  Десек те, қазақ тілінің 
сөзжасам жолдарына қатысты 
жасалған жіті зерттеулер мен 
ізденістері  нәтижесінде дүни
еге келген  терминдік атаулар
дың біразы сәтті шыққан деуге 
болады. Тек, алдағы уақыт
та айтылған сынпікірлер 
ескеріліп, түзетілсе, бірізден
діріліп, анықтамасына жүйелі 
түсіндірмесі берілсе, қазақ тіл 
білімінің жаһандану дәуірінде
гі жарқын жетістіктерінің бірі 
болады.

Сондайақ, жаңа емле  жо
басында  кірме сөздер мен 
шеттілдік сөздердің де ара жігі 
ажыратылып, олардың орфо
графиялануы  нақты көрсетіл
ген. Бұрынғы қалыптасқан 
ұғым  бойынша  кірме сөздер 

дегеніміз – тілімізге басқа тіл
дерден әртүрлі себептермен 
енген сөздер. Қазак тілінің 
сөздік құрамындагы кірме сөз
дер негізінен төрт халыктың 
тілінен келіп енген. Олар: араб 
тілі, парсы тілі, моңғол тілі 
және  орыс тілі. 

Ал жаңа емле бойынша  
кірме сөздер – қабылдаушы 
тілде фонетикалық жағынан 
бейімделген, қабылдаушы тіл 
жүйесіне енген, тілдің төл 
иесі үшін бөгде тіл екендігі 
байқалмайтын сөздер. Тілдің 
лексикалық жүйесінің ерекше 
саласын құрайтын, өздерінің 
«шетелдік» бейнесін сақтаған, 
сондықтан да тілді пайдала
нушыларға «шетелдік» қасиеті 
көрініп тұратын, тілдік санада 
шетел сөздері ретінде қабыл
данатын сөздерді – шеттілдік 

сөздер деп атауды ұсынған.  
Бұл терминге де қатысты ға
лымдар пікірі әлі біржақты 
емес екені әлеуметтік желі, 
БАҚтарда жарияланған ақпа
раттардан белгілі. Дегенмен, 
шетел тілінен енген сөздер 
тілімізге жартылай сынды
ру механизмі арқылы әдемі 
игерілуде (álbom, ansámbl, 
búdjet, gastról, múzıkl, marketıń, 
т.б) 

Қорыта айтқанда, латын 
графикасына негізделген  жаңа 
әліпбиге біртіндеп көшудің әр
бір сатысын Қазақстан халқы 
басынан өткеріп, санасына 
сіңіріп, бейімделу кезеңіне аяқ 
басып келе жатыр. Латынне
гізді қазақ әліпбиіне көшуге 
байланысты Елбасы Жарлығы 
шыққаннан бастап,  халыққа 
түсіндірме насихаттық, сына
ма жұмыстарын жүргізуге ат
салысқан облыстық тілдерді 
оқыту орталығы жергілікті 
ересек тұрғындарға «Жаңа 
қазақ әліпбиі және емлесі» 
бағдарламасын дайындады. 
Оқытып, үйрету жұмыста
рын жүргізуді бастап та кетті.  
Біздің орталық мамандарының 
міндеті –  жаңа емле ережесіне 
пікір айтып, түзету енгізу емес, 
тек жарыққа шыққан жаңа  дү
ниені халыққа меңгерту. Осы  
мақаланы жазудағы  мақсаты
мыз –  жаңа емлеге қатысты  
жаңа тілдік ұғымдарды жал
пы  таныстыру.  Аталған  жаңа  
тілдік терминдер  40 сағаттық  
«Жаңа қазақ әліпбиі және ем
лесі» оқыту курсы барысында 
толық түсіндіріліп, жазу дағ
дысын қалыптастыру жұмыс
тары  арқылы меңгертіледі.  
Сондықтан,  алдағы уақытта 
емлені жасап, дайындаған ға
лымдарымыз әлі де емлені 
жетілдіріп, халық игілігіне ай
налатын нағыз қазақ ұлттық 
тілінің жаңа емлесін жарыққа 
шығарады деп сенеміз. 

Ләззат ОРТАЕВА,
облыстық тілдерді оқыту 

орталығының әдіскері.

Жаңа әліпби емлесіне 
қатысты тілдік ұғымдар

Латын қарпіндегі  жаңа 
қазақ әліпбиінің соңғы 
нұсқасы бекітілгеннен 
кейін Үкімет жанынан 
құрылған қазақ тілі әліп-
биін латын графикасына 
көшіру жөніндегі Ұлттық 
комиссияның 4 бағыттағы 

(1.Орфография лық, 2. Әдіс темелік, 3. Терминология-
лық,  4. Техникалық және ақпараттық сүйемелдеу) жұ-
мысшы тобы нәтижелі еңбек етті.

Мен неврологиялық нау
қастануыма байланысты тұр
ғылықты жерімдегі емханада 
диспансерлік есепте тұрамын. 
Жуырда қатты ауырып қалалық 
ауруханаға түстім. Бұрынсоң
ды бұлай сырқаттанбаған едім, 
мұндағы мамандар біраз әбігер
ге түсті. Аурухана бас дәрігері 
Бауыржан Төлеген бастаған ақ 
халаттылар шұғыл тексерістен 
өткізіп, нақты диагноз қой

ған соң емшараларын жүр
гізді. Соның нәтижесінде қазір 
жағдайым жақсарды. Өзімнің 
сүйікті басылымым «Сыр 
бойы» газеті арқылы аурухана 
ұжымына алғысымды білдіру
ді жөн көрдім. Атап айтқанда, 
аурухана бас дәрігері, жас та 
болса білікті маман, қабілетті 
басшы Бауыржан Төлегенұлы
на, бас дәрігердің орынбасары 
Гүлнар Ибраеваға, неврология 

бөлімінің меңгерушісі Руслан 
Төлебаевқа, емдеуші дәрігерім 
Жанар Төлегеноваға, қабыл
дау бөлімінің аға медбикесі 
Күләйхан Жүсіпбековаға және 
барлық қызметкерлерге риза
шылығымды білдіріп, отба
сыларына амандық, дендеріне 
саулық, қызметтеріне абырой 
тілеймін. 

Ғабит ӘМІРӘЛИЕВ, 
қала тұрғыны.

Алғыс айтамын

Кірпіш сатылады
Керамикалық кірпіш сатылады 

(250х120х88мм). 
Мекен-жайы: Қызылорда қаласы, 

Бейбітшілік, 78 Б. Байланыс теле-
фондары: 87013359650, 87770582469, 
87772350747.

(6-5).

– Е-е-е, Ерубайжан, Құдай-
бер ген ағаны айтамысың. Ол кісі 
азаматтықтың эталоны болатын. 
Өз кезеңінің бекзаты, зиялы аза-
маты еді ғой. Құдекеңнен 2-3 
жас кіші болатынбыз. Ең алғаш 
мектебімізге мұғалім болып 
келген сәті көз алдымда. Бізге 
сабақ берді. Баршамызды көп 
бі летіндігімен, шешендігімен 
баурап алды. Мұндай қасиетін 
ауылдың үл кен-кішісі бағалай 
білді. «Ұс таз ағай» деп оған ор-
тадан орын беретін үлкендер. 

Келешектің алға басуына  са-
уатты азаматтарға  сұраныстың  
көп болатынын болмысымен се-
зінген Әбдірахман жас Құдай-
бергенді Жаңақорғандағы  қыш  
мек тепке оқуға береді. Мұн -
да ол на ғашыларының үйін -
де жа тып оқиды. Қырсық ай-
нал дыр  ғанда ұзақ жылдарғы 
тұрмыс тауқыметі мен жанды 
жеген ауыр науқас 1929 жы-
лы ана сын алса, келер 1930 
жыл дың көкөзек көктемінде 
ажал құрығынан әкесі Әбдірах-
ман да құтылмайды. Арада ай 
өтпей жалғыз інісі де бақилық 
болып кетеді. Осылайша бұға-
насы қатпаған Құдайберген 
тұл жетім қалады. Оған жаны 
ашы ған ағайындары Шиелідегі 
па насыздар мектебіне (дет-
дом) апарып тапсырады. Кейін  
1931 жылы Бесарық ауыл дық 
кеңесіндегі «Октябрь» жеті-
жыл дық мектебін әкесінің інісі 
Аяз бектің үйінде жатып оқып 
бі тіріп шығады. Осында жүріп 
комсомол қатарына өтеді.    

Құдайбергенге ағасының қа -
лай қамқор болғаны туралы ана-
сынан естіген Ниязбек былай 
дейді:

 – Сол кездері өзіміздің де 2-3 
перзентіміз бар. Заман тар. Елді 
аштық жайлап жатқан кез. Өз ба-
лаларымнан өзге Құдайберген, 
сондай-ақ Әбдуайт және Мәжит 
деген екі қайным бар. Азын-
аулақ тамақты талғажау етеміз. 
Сонда сорпаның қоюын күйеуім 
Құдайбергенге құяды. Алланың 
атымен ант етейін, балаларым 
мен қайындарым ашқұрсақ қа-
лып жатқанын көрген маған  
бұл әрекет  ұнамайды. Сонда 
күйе уімнің  «балам өлсе, тағы 
туарсың. Бұл бала – ағамның 
маған қалдырған аманаты, ал 
ағамның  көзін өлімге бере ал-
маймын. Ол бала өлсе, мені 
ағамның аруағы кешпейді, – де-
ген сөзі тоқтам салды. Абырой 
болғанда, сол бір қысылтаяң 
шақтан аман шық тық, – деп оты-
ратын. Анам марқұм әкемнің 
әлгі сөзінен кейін Құдайбергенге 
туған анасындай қарапты. Мұн-
дай ерлік тек біздің қазақ әйел-
дерінде ғана кездесетін сирек 
қасиет қой. 

Оның оқуға деген құштар-
лы ғын сезген нағашысы Наржан 
Құдайбергенді Түркістандағы 
қысқа мерзімді бастауыш мек-
тепке мұғалімдер даярлай-
тын курсқа апарады. Мектепті 
үздік бітірген оған курста оқу 
онша қиындық тудырмаса ке-
рек. Оны да үздік бітіріп келіп 
алғашында, Жаңарық, арада көп 
өтпей Кеңесарықтағы бастау-
ыш мектепте мұғалім болып 
ұстаздық етеді. Бір жағынан сол 
мектептің меңгерушісі қызметін 
де қоса атқарады. 

Жаңашыл жас өз білімінің 
таяздығын сезініп, 1937 жылы 
сырттай Қызылорда пед учи-
лищесіне оқуға түсіп, оны 1940 
жылы «қызыл дипломмен» бі-
тіреді. Осы жылдар ішінде 
Құ   дайберген уақытын тиімді 
пай  даланып, облыстық ағарту 
бө лімінің жанындағы  орталау 
мектептерде тарих, география 
пәндерінен сабақ беретін оқы-

тушылар даярлайтын 6 ай-
лық  курсты да оқып алады. 
Із де німпаз да еңбекқор жігіт 
ау дан басшыларының назары-
нан тыс қалмайды. Сол кездегі 
аудандық партия комитеті бас-
шы лығы оны коммунистік пар-
тия қатарына қабылдап, 1938 
жы лы аудандық комсомол ко-
ми тетінің ІІ хатшылығына та -
ғай ындайды. Құдайберген аға 
осы қызметті 1939 жылға дей -
ін абыроймен атқарып, сол 
жылы туған ауылындағы «Ок-
тябрь» жетіжылдық мектебіне 
директорлық қызметке жібері-
леді. Құдайберген бір көзінің на-
шар көруіне байланысты соғысқа 
алынбай тылда еңбек етеді. Ол 
директорлық қызметте жүрген 
кезінде мектеп оқушыларын са-
бақтан тыс уақытта колхозға кө-
мек беру үшін жұмысқа апаруды 
басқарды. Оқушылар да жазғы 
демалыста жонда бидай орса, 
күзде мақта терімге барды.

Соғыс кезінде тыл жұмысшы-
лары арасында оларды жұмысқа 
жұмылдыруға, майдандағы Ке-
ңес әскерлерінің жанқиярлық 
ер ліктерін халыққа жеткізуде 
баспасөз бен радионың орны 
ерекше болды. Дегенмен, алыс-
тағы малшы қауым мен жондағы 
диқандарға соңғы жаңалықтар 
уақытылы жетпейтін. Осыған 
бай ланысты аудандық партия 
комитеті жанынан үгіт-насихат 
тобы құрылып, 1943 жылдың 
наурыз айынан бастап Құдекең 
насихатшы болып жұмысқа 
ауы сады. Ол бұл қызметті де 
абы роймен атқарып, соғыс ке-
зінде «Барлығы да халық үшін, 
барлығы да жеңіс үшін!» деп 
ди қандар мен малшыларды 
ерен еңбектің үлгісін көрсетуге 
ша қырды. Бейбіт уақытта  ел 
байлығы мен  ырысын көбей ту-
ге үндеді. Құдекеңнің осы топты 
басқарып жүргенде өзгелерде 
кездесе бермейтін бір ерекше 
қасиетін байқауға болатын. 
Әріптестеріндей цитаттар жат-
тап, ұрандатып жатпайтын. Ол 
сөзін өте қарапайым тіл мен сол 
кездегі жиындарға қаты сып 
отырған адамдардың мента ли-
тетіне, дүниетанымына ұғы нық-
ты етіп жеткізе білетін. Қара-
пайым малшы мен егіншінің 
кө кейіндегі ой-мақсатын жазбай 
танитын, сондықтан да болар 
оларға өз ойын ұғындыра біле-
тін. Мұның өзі насихатшы үшін 
басты қасиет болса керек. 

Осы қызметте жүргенінде 
одан көп үміт күткен аудан 
бас шылығы сенім артып, 1944 
жылдың қыркүйегінде Қа-
зақстан Компартиясы Орта лық 
комитеті жанындағы бір жыл-
дық партия мектебіне оқуға 
жібереді. Расында Құдай бер-
ген аға өмірінің соңына дейін 
білімін жетілдірумен өтті. Сө   -
зімді нақтылар болсам, аға 
60-жыл дардың басын да Қызыл-

ордадағы  Гоголь атын дағы пе-
динститутына сырттай оқуға 
түсіп, оның тарих және геогра-
фия факультетін бітірді. 

Аудандық комсомол комите-
тінде қызметте жүргенде Қыз-
дар күл Тұр ғанбайқызымен 
та    ны   сып, 1940 жылдың мамы-
рын   да от басын құрды. 

– Әкеміз 1943 жылы  отба-
сымен біржолата Жаңақорғанға 
көшіп келіпті, – деп еске алады 
Құдекеңнің үлкен қызы Анар 
апа өткен күндері туралы әңгіме 
тиегін ағытып. – Дүниеге Омар-
Оспан, Камал, Болат, Мұрат 
есімді ұлдары мен Анар, Шынар, 
Жанар,  Ажар есімді перзенттері 
келіп, оларды өсіріп тәрбиеледі. 

Әкем өмір бойы қарапайым 
киінді және осы әдетін ұл-қыз-
дарының бойына сіңірді. Біз 
әлдебір басшылардың бала-
ларындай қымбат киім мен әше-
кейге құмар болмадық. Әр киімді 
ұқыпты, таза әрі талғаммен ки-
юге үйретті. Өтірік айтуға қас 
болды. Мұның үстіне ақшаны 
үнемдеп, орнымен жаратуға ма-
шықтандырды. Айлығын ал ған 
күні қанша ақшаны қайда, неге 
жұмсайтынын түгел қағазға 
түсіріп, артығын анамыз дың 
қолына беріп қоятын. 

– Құдайберген аға бастаған 
үгіт-насихат тобы үнемі малшы-
лар мен егінші қауым арасындағы 
жұ мысын еш төмендетпейді. Ол 
партия солдаты ретінде пар-
тия жұмсаған қай салаға да 
жұмысқа барды, одан абыройы 
түскен жоқ. 1955-1956 жылдар 
аралығында аудандық «Екпінді» 
газеті баспаханасының дирек-
торы қызметін де абыроймен 
атқарды. Сол кездері Ленин-
градтан жаңа линотип баспа ма-
шинасын алып келді.  Мекеме 
басшысы ретінде мемлекеттің 
ет, май, жер, мүлік және көлік 
салықтарының уақытылы орын-
далуы үшін ол аттан түскен жоқ. 
Ауыл-ауылды аралап, ауыл дық 
кеңес қызметкерлеріне са лық 
жинауға көмек берді. 1956 жылы 
Жаңақорғанның орта лығындағы 
№51 ВЛКСМ-ның ХХХ жыл-
дығы атындағы (қа зіргі Мұха-
меджан Қаратаев) ор та мек-
тепке  мектеп директорының 
оқу ісі жөніндегі орынбасары 
болып қызмет ауыстырады. 
1967 жылы денсаулығына бай-
ланысты Жа ңақорған кеш кі 
село жастары орта мектебі нің 
директоры лауазымына та ғай-
ындалады. Арада 4-5 жыл өт-
кенде денсаулығының күрт 
тө мен деуіне байланысты ди-
рек  торлықты Әнуар Мәже нов-
ке өткізіп, өзі оқу ісінің меңге-
рушісі болды, – деп еске алады 
Құдекеңнің нағашы інісі, сауда 
саласының үздігі, еңбек ардагері 
Тұрғанбек Қал дарбеков. 

«Жаңақорған ауданының 
Құр метті азаматтары» 60-жыл-
дарда аудандық білім бөлі мін 
басқарған Әбдіхалық Әйті леуов 
Құдекеңнің қарапайымды лы-
ғын, 50-жылдары мұғалім, онан 
кейін бар өмірін партия-кеңес 
қызметіне арнаған Шайдарбек 
Әшімов Құдекеңмен кездесе 
қалса, «оу, шырақ» деп аманда-
сатынын, онымен көрші тұрған 
Ізатілла Нәрзілдаев әкесінің ол 
кісімен ағайын болып аралас-
қанын, Насыр Сарбасов мектеп 
директорының сырбаз да сы-
пайы болғанын айтты. 

Ол көзі тірісінде біреудің ала 
жібін аттамаған, кісі артынан 
ғайбат сөз айтпай, бар ғұ мырын 
ұрпақ тәрбиелеуге, ай наласын 
қоршаған жандарға жақ сылық 
жасауға арнаған от ба сында 
үлгілі әке, адал жар болды. Абзал 
жанның есі мін өзі туып-өскен 
Бесарық ау ылдық округінде 
және саналы ғұмырының көбін 
өткізген Жа ңа қорған кентінде 
бір көшеге берсе жөн. Өйткені 
оның өмірі мен атқарған қызметі 
соған лай ық.

        Ерубай ҚАЛДЫБЕК.

ТАҒЗЫМ

Көңілден өшпес 
бір бейне

Мен Құдайберген Әбдірахманұлы туралы алғаш рет 
өткен ғасырдың сексенінші жылдарының соңына таман 
«Бесарық» ауылдық кеңесіне іссапармен барғанда соғыс 
және еңбек ардагері, қарт ұстаз Таңқашбек Төрегелдиевтен 
естіп едім. 

1. Жалпы ережелер
1.1. «Қазақстан Республикасының Тұңғыш 

Президенті – Елбасының кітапханасы» мемле-
кет тік мекемесі және Қазақстан Республикасы 
Тұңғыш Президенті – Елбасының Қоры бас па, 
электрондық және аудиовизуалдық бұқа ралық 
ақпарат құралдары (бұдан әрі – БАҚ) қыз-
меткерлерінің арасында Конкурс номина ция-
сына сәйкес ашық халықаралық конкурс (бұдан 
әрі – Конкурс) өткізеді.

1.2. Конкурс номинациясы «Қазақстан Рес-
публикасының Тұңғыш Президенті – Елбасы-
ның кітапханасы» мемлекеттік мекемесі және 
Қазақстан Республикасы Тұңғыш Президенті 
– Елбасы Қорының бірлескен бұйрығымен жыл 
сайын бекітіледі.

1.3.Конкурстың мақсаты:
– қазақстандық мемлекеттіліктің негізі 

ретіндегі «Назарбаев моделін», Елбасының 
идея лары мен бастамаларын көпшілікке тарату;

– халықаралық кеңістікте еліміз дің тәуел-
сіздік жылдарындағы жетістіктерін ақпараттық-
имидждік ілгерілету;

– баспа және электрондық БАҚ қызмет-
керлерінің өзін-өзі шығармашылық тұрғыдан 
дамытуы мен кәсіби өсуі үшін моральдық және 
материалдық ынталандыру;

– халықаралық журналистер қауымдас-
тығында келешегі бар жаңа есімдерді анықтау;

– Елбасы кітапханасының архиві, кітап-
ханасы және экспозиция қорындағы материал-
дарды медиа айналымға енгізу.

1.4. Конкурс келесі номинациялар бойынша 
өткізіледі:

1) «Үздік телевизиялық материал» (теле-
очерк, жаңалық бейнесюжеті, талдамалық 
шолу, арнайы репортаж, сұхбат, пікір білдіру, 
деректі фильм);

2) «Үздік радиоматериал» (радиобағ-
дарлама, радиошолу, радиоочерк, радиоқойы-
лым, талда малық шолу, сұхбат);

3) «Газеттер мен журналдардағы үздік 
мақала» (мақала, очерк, эссе, талдамалық 
шолу, репортаж, сұхбат);

4) «Ғаламтор БАҚ-тағы үздік жарияла-
ным» (ақпараттық хабарлама, очерк, талда-
малық шолу, сұхбат, репортаж, шолу, эссе);

5) «Шетелдік БАҚ-тағы үздік жарияла-
ным» (Қазақстан мен Қазақстан Республикасы 
Тұңғыш Президентінің бастамалары туралы 
шетелдік БАҚ-тарда жарияланған материал-
дар).

1.5. Конкурс туралы барлық ақпарат Конкурс 
ұйымдастырушыларының www.presidentlibrary.
kz және http://www.presidentfoundation.kz сайт-
тарында жарияланады.

1.6. Қатысушыларды ақпараттық және 
техникалық қолдау мақсатында Кітапхананың 
www.presidentlibrary.kz сайтында және You-
TUBE порталында (арна: Тұңғыш Президент 
кі тапханасы) Елбасы кітапханасының қызметі 
туралы бейнематериалдар орналастырылған.

2. Номинациялар бойынша 
сыйақы көлемі

2.1. Конкурстың сыйақы қоры 8 500 000 
теңгені құрайды және номинациялар бойынша 
төмендегідей бөлінеді:

«Үздік телевизиялық материал»
1 орын – 1 000 000 теңге;
2 орын – 500 000 теңге;
3 орын – 200 000 теңге.

«Үздік радиоматериал»
1 орын – 1 000 000 теңге;
2 орын – 500 000 теңге;
3 орын –2 00 000 теңге.
«Газеттер мен журналдардағы үздік 

мақала»
1 орын – 1 000 000 теңге;
2 орын – 500 000 теңге;
3 орын – 200 000 теңге.
«Ғаламтор БАҚ-тағы үздік жарияланым»
1 орын – 1000 000 теңге;
2 орын – 500 000 теңге;
3 орын – 200 000 теңге.
«Шетелдік БАҚ-тағы үздік жарияланым»
1 орын – 1000 000 теңге;
2 орын – 500 000 теңге;
3 орын – 200 000 теңге.
2.2. Жүлделі орындарды иеленген конкур-

санттарға арнайы төсбелгілер, дипломдар, куә-
ліктер, дипломдармен ақшалай сыйақылар тап-
сырылады.

3. Конкурсты өткізу 
мерзімі мен шарттары

3.1. Конкурсқа 2018 жылғы 10 қазан мен 
2019 жылғы 10 қазан (қоса алғанда) аралы-
ғында ресми жарияланған (алғаш жария ланған, 
эфирге шығарылған, ғаламторда орналас-
тырылған) бірегей материалдар қабылданады.

3.2. Конкурсқа қатысуға өтінімдер 2019 
жылғы 1 маусым мен 20 қазан (қоса алғанда) 
аралығында келу тәртібімен немесе пошта 
арқылы мына мекенжайда қабылданады: 
Z05S5X1, Қазақстан Республикасы, Нұр-Сұлтан 
қаласы, Ә.Бөкейхан көшесі, 1, 404-бөлме., 
«Қазақстан Тәуелсіздігі және Елбасы» конкур-
сына» деген белгілеумен, байланыс телефонда-
ры: (7172) 69-30-54, 69-30-56, 69-30-57, 69-30-
51).

3.3. Конкурсқа қатысу үшін төмендегі құ-
жаттар негіздеме болып табылады:

- қоса жалғанған нысанға сәйкес өтінім-
сауалнама;

- конкурстық жұмыс;
- жеке куәліктің немесе паспорттың көшір-

месі;
- БАҚ басшысы растаған жұмыс орнынан 

анықтама;
- аталған БАҚ-та материалдың жариялан-

ғаны туралы эфирлік анықтама.
3.4. Конкурсқа жеке және ұжымдық автор-

лар тек бір номинация бойынша қатыса алады. 
Соның ішінде бір тақырыппен біріктірілген ма-
териалдар топтамасын ұсынуға болады.

3.5. Автор (авторлар ұжымы) өтінімге қол 
қоя отырып, Конкурс ұйымдастырушыларына 
Конкурс жұмыстарын БАҚ-ында орналастыруға 
автоматты түрде келісімін береді.

3.6. Конкурстық жұмыстарды ұсыну үлгісі:
– телевизиялық өнім – ғаламтордағы сілте-

мелері көрсетілген дискідегі бейнесюжет;
– радиохабар өнімі-дискідегі аудиожазба 

және трансляциялау фактісін растайтын құжат;
– мерзімді баспасөз өнімі – ғаламтордағы 

сілте мелері көрсетілген мақаланың сканерлен-
ген электрондық данасы;

– Ғаламтор БАҚ-тағы өнім – ғаламтордағы 
сілтемелері көрсетілген «Word» форматындағы 
жарияланымның электрондық нұсқасы.

3.7. Конкурстық жұмыстар көлемі бойынша 
шектелмейді.

3.8. Конкурстық жұмыстарды бағалау 

өлшем дері (10 балдық шкала бойынша):
– конкурстық жұмыс мазмұнының кон курс-

тың мақсаттарына сәйкестігі;
– шығармашылық жаңашылдығы және 

идея ның бірегейлігі;
– жұмыс мазмұнының тереңдігі;
– орындаудың техникалық деңгейі (оның 

ішінде инфографика, 3D-графиканы пайдалану 
деңгейі және т. б.);

– жалпы эстетикалық және эмоциялық қа-
былдау.

3.9. Конкурстық жұмыс әлемнің барлық 
тілдерінде қабылданады.

3.10. Автор (авторлар ұжымы) Конкурстық 
жұмыстың мазмұны мен авторлығының дұрыс-
тығы үшін жауап береді.

3.11. Жарнамалық сипаттағы жұмыс Кон-
курсқа қатысуға жіберілмейді.

3.12. Қажет болған жағдайда Конкурс 
ұйымдастырушылары қатысушыдан қосымша 
мәліметтерді, материалдың сәйкестігін, оның 
шығу мерзімін, авторлығын растайтын құжат-
тарды талап етуге құқылы.

3.13. Конкурс ұйымдастырушылары же-
келеген номинациялар мен орындар бойынша 
сыйлықтар бермеу, сондай-ақ номинациялар 
арасында жүлде қорын қайта бөлу құқықтарын 
өзіне қалдырады.

3.14. Конкурсқа жіберілген жұмыстар ре-
цензияланбайды және қайтарылмайды.

4. Конкурс қорытындыларын 
шығару

4.1. Конкурс қорытындысын Конкурстық 
комиссия шығарады.

4.2. Конкурс өтінімдері 2019 жылғы 1 ма-
усым мен 20 қазанға (қоса алғанда) дейін 
қабылданады.

4.3. Конкурстық жұмыстарды іріктеу және 
қорытындылау 2019 жылғы 25 қарашаға дейін 
жүргізіледі.

4.4. Конкурс жеңімпаздарын марапаттау 
салтанаты 2019 жылғы 1 желтоқсан мен 13 
желтоқсан аралығында өтеді.

«Қазақстан Тәуелсіздігі және Елбасы» атты 
Баспа, электрондық және аудиовизуалдық 

бұқаралық ақпарат құралдары 
қызметкерлерінің арасындағы ашық 

халықаралық конкурсқа қатысуға
ӨТІНІМ-САУАЛНАМА

Қатысушының тегі, аты-жөні (толық): 
Туған күні, айы, жылы__________________
Жұмыс орны: _________________________
Лауазымы:____________________________
Номинация:___________________________
Конкурстық жұмыстың атауы: ____________
Конкурстық жұмыстың ұзақтығы: ________
Конкурстық жұмыстың шығарылған 

мерзімі: _________________________________
Байланыс телефондары: _________________
Электрондық мекен-жайы: _______________
Пошта мекен-жайы, индексі: _____________
Конкурсқа қатысу шарттарымен келісемін:
_________  (_______________)
   қолы               АӘТ

2019 жылғы «____» ___________________

Ескерту: Өтінімнің барлық бағанын тол-
тыру міндетті.

«Қазақстан Тәуелсіздігі және Елбасы» атты Баспа, электрондық және 
аудиовизуалдық бұқаралық ақпарат құралдары қызметкерлерінің 

арасындағы ашық халықаралық конкурс туралы ЕРЕЖЕ

ҚР Президенті Қасым-Жомарт 
Тоқаев өз Жолдауында «Ауыл шаруа-
шылығының ел ішінде ғана емес, ше-
телде де сұранысқа ие органикалық 
және экологиялық таза өнім өндіру үшін 
зор мүмкіндігі бар» деп атап көрсетті. 
Қазіргі таңда, ауыл шаруашылығын 
мемлекеттік қолдаудың арқасында мал 
басы көбеюде және жануарлардың, мал 
өнімінің қозғалысы да артуда.

Жыл басынан Қызылорда об-
лысы бойынша алыс-жақын шет ел-
дерге 1739 бас уақ мал, 149 бас түйе, 
306 бас МІҚ малы, 20 тн түйе жүні, 
2840 тн балық және балық өнімдері 
ветеринариялық сертификатпен экс-
портталды. Сонымен қатар, шет мем-
лекеттерден облыс аумағына Чехия-
дан 280 бас, Германиядан 167 бас, 
Ресейдің Буратия аумағынан 360 бас 
МІҚ малы, Өзбекстаннан 15120 дана 
инкубациялық тауық жұмыртқасы им-
портталды.

Жануарларды, олардан алына-
тын өнімдер мен шикізатты  экспорт-
таудың, импорттаудың ережесі, 

вете  ринариялық-санитариялық талап-
тары бар. Бұл ретте, Кеден Одағы 
комис сиясының «Кеден Одағында 
ветеринариялық-санитариялық ша-
раларды қолдану туралы» 10.07.2010 
ж. №317 шешімінің талабына сәйкес  
ЕАЭО-ға мүше елдер арасында жа-
нуар ларды, олардың өнімдері мен 
ши кізаттын бір елден екінші елге экс-
порттау үшін экспорттаушы кәсіп орын-
ның (шаруашылық) ветери нариялық-
санитариялық талапқа сай болуы және 
арнайы реестрге тіркелуі талап етіледі. 
Облыс бойынша ЕАЭО реестріне 32 
кәсіпорын тіркелген. Сонымен қатар, 
осындай талаппен ЕуроОдақ реест-
рінде 4, Қытай реестрінде 4 кәсіпорын, 
Өзбекстан реестрінде 2 шаруашылық 
тіркелген. Осы реестрге тіркелген 
кәсіпорынға ғана экспортқа тауар 
шы ғаруға рұқсат беріледі. Реестрге 
тіркелу ҚР АШМ Ветеринариялық 
бақылау және қадағалау комитетінің 
аудандық (қалалық) аумақтық инспек-
циялары ар қылы жүзеге асырылады.

Үшінші елдерге(-ден) жануарлар-

ды, оның өнімдерін экспорттағанда 
не месе импорттағанда, яғни, орны 
ауыс тырылатын (тасымалданатын) 
объек тілердің экспортына, импортына 
және транзитіне рұқсат беру мемле-
кеттік көрсетілетін қызметіне сәйкес 
рұқсат алу қажет. 

Өтінішті қабылдау және мемлекет-
тік қызметті көрсету нәтижесін беру: 
«Азаматтарға арналған үкімет» мем-
ле кеттік корпорациясы және элект-
рондық үкіметтің www.egov.kz, www.
elicense.kz веб-порталы арқылы жүзеге 
асырылады. 

ҚР АШМ Ветеринариялық бақы-
лау және қадағалау комитеті тарапы-
нан шет мемлекеттерден жануарларды 
экс  порттау-импорттау (әкелу) бойын-
ша қадамдық іс-қимыл алгоритмі жа-
салған. Алгоритммен https://moa.gov.
kz/ сайты арқылы танысуға болады. 

Алгоритм бойынша тасымалдап 
әкелінетін жануарлардың әрбір партия-
сын жануарларды тасымалдап әкелу 
мекен-жайы бойынша аудандық(қала) 
аумақтық инспекциялар арқылы ҚР 

АШМ Ветеринариялық бақылау жә не 
қадағалау комитетімен  келісу қа жет 
және шыққан жерінде, келген жерінде 
карантинге қойылып, жұқпалы 
ауруларға тексерілуі тиіс.

Мұндағы негізгі мақсат – ветери-
нариялық қауіпсіздікті қамтамасыз ету, 
жануарлардың жұқпалы ауруларының 
таралуының алдын алу, эпизоотиялық 
ахуалы ескеріліп, таза аймақтардан 
ғана ауылшаруашылық жануарлары 
мен мал шаруашылық өнімдерін тасы-
малдау, эпизоотиялық тұрақтылықты 
сақтау.

Жануарларды, оның өнімдері мен 
шикізатын экспорттауға, импорттауға 
қызығушылық білдірген тұлғалар то-
лық мәліметті ҚР АШМ ВБҚК-нің 
Қызылорда облыстық аумақтық инс-
пекциясынан алуына болады. Мекен-
жайы: Қызылорда қ-сы, М.Шоқай к-сі 
№150 Е, тел.: 20-15-87.

 
Ж.САРСЕНБАЕВ,

 ҚР АШМ ВБҚК облыстық
аумақтық инспекция басшысы.  

Ветеринария саласындағы тауар тасымалы 

Тұрғындардың есіне!
Жеке тұлғалардың мүлік салығы мен жер салығын 2018 

жылға төлеу мерзімі  2019 жылдың 1  қазанына дейін
Жеке тұлғаларға меншік құқығымен тиесілі Қазақстан 

Республикасының аумағындағы тұрғынжайлар, үйлер, саяжай 
құрылыстары, гараждар және өзге де ғимараттар, құрылыстар, 
үй-жайлар жеке тұлғалардың мүлік салығын салу объектісі бо-
лып табылады. Жер салығы бойынша  салық салу объектiсi  жер 
учаскесi, жер учаскесiне ортақ үлестiк меншiк кезiнде – жер 
үлесi  бар тұлғалар болып табылады.

«Азаматарға арналған үкімет» мемлекеттік корпорациясы 
есепті жылдан кейінгі әрбір жылдың 1 қаңтарындағы жағдай 
бойынша айқындайтын салық салу объектілерінің құны - жеке 
тұлғалар үшін тұрғынжайлар, саяжай құрылыстары бойынша 
салықтық  база  болып  табылады.  Жер салығын айқындау үшiн 
жер учаскесiнiң және жер үлесінің алаңы салықтық база болып 
табылады.

Қызылорда облысы бойынша
Мемлекеттік кірістер департаменті.

Хабарлама

ҚР Қоршаған ортаны қорғау министрінің 2007 ж. 
28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ресорсиз» 
АҚ (19-59)  ««Құмкөл-Қарақойын» магистральды мұнай 
құбырына мұнай айдауға арналған сорғы станциясы» 
жұмыс жобасы бойынша қоғамдық пікірді тіркеу үшін 
жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды поштасы 
арқылы қабылданады.

Анықтама алу телефоны: 8 (7242) 29-91-92.

Қоршаған ортаны қорғау 
жөніндегі инженер

Міндеттері (төмендегілерді 
қам тиды, бірақ олармен 
шектел мейді): 

• Компания бөлімшелерінде 
қол даныстағы экологиялық 
заң на маның, қоршаған ортаны 
қорғау жөніндегі нұсқаулық-
тардың, стан дарттардың және 
нор мативтердің сақталуын ба-
қылайды;

• Өндірістік факторлардың 
қор шаған ортаға зиянды әсерін 
азайту жөнінде іс-шаралар 
әзірлейді;

• Компания объектілері бо-
й ынша белгіленген нысандар 
мен мерзімдерде белгілі бір 
көлемдегі  статистикалық ақ-
парат дайындайды және уақы-
тылы тапсырады;

• Табиғат қорғау объекті-
леріндегі жұмыстардың техно-
логия лық режімдерінің сақ-
талуын бақы лайды, олар дың 
жұмысын тал дайды; экология-
лық стандарттар мен норматив-
тердің сақталуын, компанияның 
кеніштері орналасқан аймақтағы 
қоршаған ортаның ахуалын 
қадағалайды;

• Радиоактивті қалдықтар-
мен жұмыс жүргізілетін объек-
тілерді пайдалану жұмыстарын 

радиация лық қауіпсіздік жөнін-
де қағидалар мен техникалық 
регламенттердің талаптарына 
сәйкес ұйымдастыруды жүзеге 
асырады;

• Радиоактивті (белсенділігі 
төмен) қалдықтарды жинау, 
сұ рыптау және сақтау жұ мыс-
тарын жүзеге асыру барысын-
да радиоак тивті қалдық тардың 
есебін жүргізуге бақы лау жа-
сайды;

• Ластауыш заттардың, соны-
мен қатар  парникті  газдардың 
шығарындылары, төгінділері 
(со ның ішінде, авариялық) көле-
мінің, өндіріс және тұтыныс 
қал дықтарын орналастыру көле-
мінің есебін жүргізеді және т.б.

Біліктілік талаптары: 
• Жоғары (немесе жоғары оқу 

орнынан кейінгі) білім, жұмыс 
стажына талап қойылмайды.  

Жұмыс кестесі:
• Бескүндік жұмыс аптасы.
Өзіңіз үміткер болып 

отырған лауазым көрсетілген 
түйін демеңізді төмендегі факс 
не месе электронды пошта арқы-
лы жіберу қажет: 

Факс: 8 (7242) 27-72-71.
Электронды 

пошта: kyzcandidates@
petrokazakhstan.com

Қызылорда қаласында орналасқан мұнай-
газ компаниясына төмендегі маман қажет:

Қармақшы  ауданы  тұрғындарының  назарына!
2019 жылдың 18-19 қыркүйек аралығында ІІІ Интернационал, 

Дүроңғар, Төребай би елді мекендері, Иіркөл және Жосалы кентінің ішкі 
су жүйелері мен магистралды су құбырына жоспарлы күзгі жуу-шаю, за-
лалсыздандыру жұмыстары жүргізілетінін хабарлай отырып, осы уақытта 
су құбырынан ауыз су пайдалануға болмайтындығын ескертеміз.

Анықтама тел.: 8 (72437) 2-27-64.
«Арал» СЖКБД филиалының 

«Октябрь  топтық су құбыры» өндірістік бөлімшесі.
***

16.09.2019 жылы – Көмекбаев, Қуаңдария, Алдашбай ахун елді мекен-
дерінде;                                             

17.09.2019 жылы  – Тұрмағанбет, Ақжар елді мекендерінде;                                             
18.09.2019 жылы – Ақтөбе, Қармақшы елді мекендерінің ауыз 

су жүйелерінде  жоспарлы  күзгі  жуу-залалсыздандыру жұмыстары 
жүргізілуіне орай, осы уақытта су құбырынан ауыз су пайдалануға 
болмайтындығын ескертеміз.  

Анықтама тел.: 8(72437) 2-14-98.

«Арал» СЖКБД филиалының «Қармақшы ауданының оқшау 
сумен жабдықтау жүйелерін пайдаланушы» өндірістік бөлімшесі.

(БСН 110841003190 Қызылорда облысының әділет департаментінде 2016 жылдың 1 сәуірінде тіркелген)

Жарамсыз деп есептелсін
Фазылова Айжан Ергалиевнаның атына 

«Оқу-клиникалық орталығы» ЖШС-да 2016 
жылдың қазан айының 17-29 аралығында «Аку-
шерия және гинекологияның өзекті сұрақтары» 
циклы (108 сағат) бойынша берілген №1018 
куәлігінің түпнұсқасы жоғалуына байланысты 
жарамсыз деп есептелсін.



Концерт барысында ор-
кестр өнерпаздары көрер
менге төл шығармалармен 
қатар, әлемдік композитор
лардың туындысын ұсын-
ды. Әсіресе Бетховен, Бик

сио, Шуберттің шығарма
шылығы жиналған қауымды 
тәнті етті. Сонымен қатар 
«Құрмет» орденінің иегері 
Самал Байсейітова М.Ер-
жановтың «Қуанамын» әні

мен көпшіліктің ықыласы-
на бөленді. Сахна төрінде 
сән құрып, тыңдарманның 
жүрегіне жол тап қан орын-
даушылардың бірі Мақсат 
Мақұлбеков италия лық 
сазгер Энрико Каннионың 
«Влюбленный солдат» атты 
туындысын нақышына кел-
тіре орындады.

Кеште қазақтың қасиетті 
домбырасы да күмбірледі. 
Қос ішекті аспаппен «Ерен 
еңбегі үшін» медалінің ие-
гері Әлімжан  Әбсадықов 
өнер көрсетті. Ол орындаған 
Айтқали  Жайы мов тың 
 «Шалқыма» күйі халыққа 
ерекше әсер қалдырды. Сон-
дайақ, кеште Г.Нағашыбай, 
А.Исмаилов, Р.Балмасов, 
 Ә.Жаналиева сынды ор-
кестр өнерпаздары өз ше-
берліктерін паш етті. 

Кеш соңында камера-
лық оркестрдің өнеріне 
сүйсінген жұрт жылы лебіз-
дерін жаудырып, олар ға құ-
шаққұшақ гүл табыстады. 
Осылайша жа ңа маусымның 
алғашқы шарасына келген 
көпшілік көңілдері шалқып 
тарқады.  

Маржан 
ҚҰРМАНҒАЛИЕВА. 

Замана үнін, Ұлы дала сарынын, баба сырын 
көзінің қарашығындай қастерлеп, дәріптеп жүрген 
облыстық филармония жаңа маусымның шымыл-
дығын ашты. Қырық жетінші маусымның ашылуы-
на арналған концерт сәрсенбіде облыс тық филар-
монияның концерт залында өтті. Филармонияның 
камералық оркестріне «Құрмет» ордені және «Мә-
дениет қайраткері» төсбелгісінің иегері Кеулімжай 
Ботабаев дирижер болды. Ал көркемдік жетекшісі 
–  мәдениет және өнер саласының «Жыл адамы» но-
минациясының иегері Анар Жаңбырбаева. 

«Qazaq Epos» рес
пуб ликалық ағарту жо-
басының «Тұлпар мініп, 
ту алған!» байқауы Ел-
басы Нұрсұлтан Назар-
баевтың «Болашаққа 
бағдар: рухани жаңғы-
ру» және «Ұлы дала-
ның жеті қыры» мақа-
лаларында қойылған 
міндеттерді іске асыру 
мақсатында ұйымдасты-
рылуда. 

Жиында облыстық 
бі  лім басқармасы тәрбие 
және өзінөзі тану бөлі
мі нің басшысы Мади 
Бекмағанбетов оқушы-
лар «Қобыланды батыр» 
жырының Марабай жы
рау нұсқасын жатқа ай
татынын жеткізді. Сон-
дықтан аталған жыр 
шағын кітапша түрінде 
шығарылып, оқушылар
ға тегін таратылған. 
Сондайақ, олар жыр-
дың ішіндегі көнерген, 
тарихи сөздердің мағы-
насын ашып, қазақ тілі 
мен әдебиеті оқулығы 
бойынша әзірленген 
сұрақтарға жауап бе-
реді. Ал, байқаудың об-
лыс бойынша штаб же-
текшісі Дәурен Омаров 
сайыс әділ түрде өтуі 
үшін қазылар алқасын-
да мектеп директорлары 
болмайтынын, сон дай
ақ оның барысы бей
нетаспаға түсірілетінін 
атап айтты.

Оқушылар қазір 
байқауға қызу дайын-

дық үстінде. Облыс 
бойынша тіркелген 3 
мыңға жуық оқушыны 
1376 мұғалім дайында-
уда. Атап айтсақ, Арал 
ауданынан – 450, Қа-
залы ауданынан – 363, 
Қармақшы ауданынан 
– 304, Жалағаш ауда-
нынан – 195, Сырдария 
ауданынан – 170, Ши-
елі ауданынан – 333, 
Жаңақорған ауданынан 
– 408,  Қызылорда қа-
ласынан 510 оқушы бақ 
сынайды. 

Ұлт мұрасын ұлық
таған байқаудың баста-
лар күні де жақын. 
Алғашқы кезеңі 1626 
қыркүйек күндері өт-
кізіліп, әр ауданнан 
екінші кезеңге 3 оқушы 
таңдап алынады. Бай-
қаудың 2кезеңі 2 қазан 
күні А.Тоқмағанбетов 
атындағы қалалық мәде-
ниет үйінде өткізіледі. 
Ал соңғы үшінші кезең-
де өңірде бірінші орын 
алып, жеңімпаз атанған 
оқушы сынға түседі, 
бірақ ақтық кезеңнің 
өту уақыты нақты бел-
гіленбеген. Финалды 
«Qazaqstan» ұлттық ар
насының тікелей эфирі 
арқылы бүкіл ел тұр
ғындары, ал, онлайн 
ре жимінде әлем халқы 
тамашалайды. 

Ұланғайыр  даланы 
рухы өр, болмысы бөлек 
батырлар көздің қара
шы ғындай қорғағаны 

белгілі. Олардың ерлі-
гі, текті тұлғалардың 
өнегесі ауызданауызға 
тарап бүгінге жеткен. 
Сондықтан ертеректе 
әрбір бала құймақұлақ 
болуға тырысыпты. 

Бұл жолы жырмен 
бірге елдің тарихын кө-
кейге тоқитын оқушы-

ларға деген жүлде қоры 
да ауқымды болғалы 
тұр. Айталық, байқау-
дың аудандық кезеңін-
де оқушыларға І орын 
үшін 150 мың теңге 
немесе бағалы сыйлық 
табысталса, жеңімпаз-
дардың ұстаздары Білім 
және ғылым министр-
лігінің арнайы дипло-
мымен марапатталады. 
Облыс тық кезеңде І 
орын алған оқушыға 1 
миллион теңге, ал ұста-
зына 2 миллион теңге 
табысталмақ. Жалпы екі 
кезеңде жүлдегерлердің 
қайқайсы да марапат-
сыз қалмақ емес. 

Айта кетейік, байқау
дың ұйымдастыру ко-
митеті – «Qazaq Epos» 
қоғамдық қоры болса, 
жобаның ресми өкілі – 
ақын, журналист Серік 
Сейітман. Жоба қол-
даушылары – Ақпарат 
және қоғамдық даму 
минис трлігі, Білім және 
ғылым министрлігі, 
«Qazaqstan» ұлттық ар
насы және жергілікті 
атқарушы органдар. 
Бай қауға республикада 
ал ғаш қылардың бірі бо-
лып Қызылорда облы-
сының әкімдігі, облыс
тық білім басқармасы 
қолдау көрсеткен. 

Қазір  «Тұлпар мініп, 
ту алған!» сайысы ая-
сында «Қобыланды 
ба тыр» жырынан үзін-
ді оқудың отбасылық 
эс тафетасы жүруде. 
Эстафетаны «Қазақ ра-
диоларының» басшы-
сы Құрманбек Жұмаға-
лидың отбасы бастап, 
қоғам қайраткері Нұр-
лан Өтешов пен ән-
шікомпозитор Медет 
Салықовтың отбасы-
ларына жолдаған. Бір-
лікті нығайтып, рухани 
құндылықты дәріптеген 
эстафета еліміздегі ме-
рейлі отбасыларда әлі 
жалғасуда.

«Тұлпар мініп, ту алған!» байқауы ұлт 
қазынасын жарқырата көрсетіп, елдегі 
үлкен-кішіні елең еткізді. Бұл – халықтың 
ел мұрасына деген ықыласы. 6-10 сынып 
оқушыларының арасында өтетін байқау-
ға республика бойынша 5621 мектептен 
50 мыңнан аса оқушы тіркелген. Ал біздің 
облыс тан 2733 оқушы бақ сынайды. 
Қазірдің өзінде жүздеген оқушы 132 бет-
тен тұратын «Қобыланды батыр» жырын 
толық жаттап алған. Бұл туралы Өңірлік 
коммуникациялар қызметінде өткен бри-
финг барысында айтылды.

Айдана ЖҰМАДИНОВА. 

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:

Қыркүйек Тарихта 
осы күні

ҰЛТТЫҚ ЖОБА

Отбасында маскүнем болса, одан шығудың жолы бар!

Қазалы ауданы тұрғындарының назарына!
24.09.2019 жылы  Қазалы қаласы және Жалаңтөс баһадүр, Ба-

сықара, Пірімов елді мекендерінде;
25.09.2019 жылы  Жанқожа, Ақтан батыр, Мұратбаев елді мекен-

дерінде;
26.09.2019 жылы   Қазалы қаласы және Абай елді мекенінде;
27.09.2019 жылы   Бекарыстан би, Майдакөл, Түктібаев елді ме-

кендерінде;
30.09.2019 жылы  Өркендеу, Бірлік, Қарлан елді мекендерінде;
01.10.2019 жылы  Қожабақы ауылы, Аранды ауылы, Бозкөл елді 

мекендерінде;
02.10.2019 жылы  Тасарық, Кәукей, Лахалы, Отгон, Тасөткел елді 

мекендерінде;
03.10.2019 жылы  Әйтеке би кентінің ауыз су жүйелерінде  

жоспарлы  күзгі  жуузалалсыздандыру жұмыстары жүргізілуіне орай, 
осы уақытта су құбырынан ауыз су пайдалануға болмайтындығын 
ескертеміз.

Анықтама тел.: 8 (724 38) 22-2-92, 8 (702) 581-39-30.
 «Арал» СЖКБД филиалының  «Арал-Сарыбұлақ топтық су 

құбырын пайдаланушы Қазалы» өндірістік бөлімшесі.
***

17.09.2019 жылы  Ақсуат, Майлыбас, Байқожа, Көбек, Еңбекшіқа-
зақ, Қызыләскер, Ойынды, Алтай елді мекендерінде;

18.09.2019 жылы  Әйтеке би кентінде;
19.09.2019 жылы  Ақкесек  №2 насос станциясының ауыз су 

жүйе лерінде  жоспарлы  күзгі  жуузалалсыздандыру жұмыстары жүр-
гізілуіне орай, осы уақытта су құбырынан ауыз су пайдалануға бол-
майтындығын ескертеміз.

Анықтама тел.: 8 (724 38) 2-41-20 , 8(776) 875-79-66.
«Арал» СЖКБД филиалының  Қазалы  ауданы бойынша 

оқшау су көздерін пайдаланушы  өндірістік бөлімшесі.

16.09.2019 жылы  Шиелі кенті және 
Еңбекші, Жиделіарық, Қодаманов, Бекежа-
нов елді мекендерінде;

17.09.2019 жылы  Шиелі кенті және 
№21 Бекет, Жансейіт, Ортақшыл, Алмалы, 
Досбол, Тәжібаев елді мекендерінде;

18.09.2019 жылы  Көкшоқы мөлтек 
ауданы және Жахаев, Байсын, Бидайкөл, 
Бестам, Алғабас елді мекендерінде;

19.09.2019 жылы  М.Шоқай, 1 Ма-
мыр, Бірлестік, Майлытоғай, Тартоғай, Бо-
табай елді мекендерінде;

20.09.2019 жылы  Бұланбай бауы, 
Бәйгеқұм елді мекендерінің ауыз су жүйе-
лерінде  жоспарлы  күзгі  жуузалалсыздан-
дыру жұмыстары жүргізілуіне орай, осы 
уақытта су құбырынан ауыз су пайдалануға 
болмайтындығын ескертеміз.

Анықтама тел.: 8 (724 32) 4-19-99.
«Арал» СЖКБД филиалының  

«Жиделі топтық су құбыры»  өндірістік 
бөлімшесі.

(БСН 110841003190 Қызылорда облысының әділет 
департаментінде 2016 жылдың 1 сәуірінде тіркелген)

Шиелі ауданы тұрғындарының назарына!

Ұлт мұрасын 
ұлықтаған байқау

Жаңа маусым 
ашылды

1321 – итальянның ұлы ақыны Данте Али-
гьери қайтыс болды. Қайта өрлеу дәуірінің аса 
көрнекті өкілі, итальян әдеби тілін қалыптас
тырушы. Дантенің «Құдіретті комедиясын» 
Мұқағали Мақатаев аударған. 

1509 – Константинопольде жер сілкініп, қаланың біраз 
бөлігі қирап қалды. 13 мыңдай адам қаза тапты. 

1769 – немістің атақты жаратылыста-
нушысы, географ, сая хатшы Александр фон 
Гумбольт дүниеге келді. 1829 жылы Қа-
зақстан жерінің физикалық географиясын 
зерттеген, Оралды, Алтайды, Каспий теңізі 
маңындағы далалық аймақты аралаған. Арал, 
Каспий теңіздері аралығындағы ойпаттың 
пайда болуын ғылыми тұрғыдан түсіндірген. 

1812 – Франция императоры Наполеон 
Бонапарт бас қолбасшы М.И.Кутузовтың пәр-
менімен орыс әскерлері тастап шыққан Мәс
кеу ге келіп кірді. Бұл кезде бүкіл қала өрт құ-
шағында еді, азықтүлік атаулыны әскер сы-
пырыпсиырып әкеткен болатын. Ақыры На-
полеон Мәскеуде қыс тап шығуға тәуекел ете 
алмай, қазан айында қаланы өзі тастап кетті. 

1849 – орыстың аса көрнекті физио-
логы Иван Петрович Павлов дүниеге кел-
ді. Павлов – өлім процесін қағазға түсі
ріп берген ғалым. Жаны қиналған сәттен 
төсегінің басында отыр ған шәкірттеріне 
дене мүшелерінің қайсысы ұйығанын, тар-
тылып қалғанын, қайсысының жаны кете, 
семе бастағанын, қысқасы адамның қалай 
өлетінін ретретімен түгел айтып кеткен. 

1851 – Американың игерілу тарихынан қызғылықты 
да тағылымды романдар жазған тамаша қаламгер Джеймс 
Фенимор Купер қайтыс болды. Көзінің тірісіндеақ оның 
туындылары 30 тілге аударылған. 

1917 – Уақытша үкімет Россияны республика деп жа-
риялады. Бұрын монархия болатын. А.Ф.Керенский жаңа 
үкімет құрылғанша елді басқара тұратын 4 адамдық дирек-
торий құрды.

1927 – Ниццада атақты американ бишісі (шыққан тегі – 
ирландық) Айседора Дункан қайғылы қазаға ұшырады. Ол 
Сергей Есениннің әйелі болған.

«Адамзат күнтізбесі»
кітабынан.

Хабарландыру
Қызылорда қаласының жеке нотариусы Бердалиева Мира 

Қыс таубайқызы 2019 жылдың  30 сәуірінде қайтыс болған азамат 
Хусаинов Талгат Болатовичтің атынан мұралық істің ашылғанын 
хабарлайды.

Мұрагерлер болса, мына мекен-жайға хабарласуын сұрай-
мыз: Қызылорда қаласы, Ғ.Мұратбаев 2Е көшесі (Халыққа 
қызмет көрсету орталығы), тел.: 8 702 777 27 22.

«– Бетімай!..  Масқа-
раай! Тырыли арық Қарақа-
тын жерқазбаға танаурап 
сөйлей кірді. Құшағындағы 
отынды аласа қазандықтың 
жанына аудара тастады. 
Ұзын қара кісі соңында 
шұбалаңдап жатқан ізіне 
қарап тұр: әлгінде келген 
жағына көз салғалы арты-
на бұрылғанда, назары осы 
ізге түсті де,жанарын ала 
алмай арбалып қалғаны. 
Неге бүйтті?» Бұл – көзі 
қарақты оқыр манының са
насына өшпес тей із қалдыр
ған Әбдіжәміл Нұрпейісов
тің теңіз түбіндегі маржан-
дай ұлы шығармаларының 
бірінің бастауы. Жазушы-
ның шығармалары бірнеше 
тілге аударылған. Соның 
ішінде «Қан мен тер» рома-
нын тұңғыш рет орыс тіліне 
Юрий Казаков, араға жыл-
дар салып Анатолий Ким 
тәржімалаған. Аударманың 
сапасына орыс жазушыла-
рының өздері таң қалған 
көрінеді. Әбдіжәміл атамыз 
бір сөзінде: «Мен аудар-
мамның кейде орысшасын 
оқып отырып риза болған-
нан зәрем ұшып кетеді. «Әй, 
менде қалай екен?» деп де-
реу қазақшасына қараймын. 
Жоқ, екеуі де бірдей екенін 
көріп ба рып тыныштала-
мын...» – депті. 

«Қан мен тер» трилогия
сы және «Соңғы парыз» 
романы дүниежүзі халықта-
рының көптеген тілдеріне 
аударылған. Герольд Бель-
гер, француз жазушысы 

Лили Дени т.б әлемге әйгілі 
болған романды өз тілдерін-
де сөйлеткен. Жазушы-
ның өзі де А.П.Чеховтың, 
 А.М.Горькийдің, Назым 
Хикметтің, испан жазушысы 
 А.Кэсоның шы ғармаларын 
қазақ тіліне аударған. 

Соңғы уақытта қалам
гердің кейіпкерлеріне ар-
налған ескерткіштер бой 
көтеруде. 2008 жылы Ақтө-
бе қаласында «Қан мен 
тер» трилогиясының ке
йіпкерлеріне (авторы – Ерік 
Жауымбаев) ескерткіш 
ашылды. Бұл – Қазақстан-
дағы әдеби туындының 
ке йіп керлеріне арналып 
жа салған алғашқы ескерт-
кіш. Ол Ақтөбе облыстық 
 С.Бәйішев атындағы кітап-
хананың алдында орналас
тырылған. Композицияда 
«Беларан» аралындағы 
ро  манның негізгі жеті ке
йіпкері және ит мүсіндел-
ген. 2014 жылы Әбдіжәміл 

 Нұрпейісовтің 90 жылдығы-
на орай Арал қаласында әде-
биет үйі ашылды. Жазушы 
өзіне деген құрметті көріп, 
тәнті болды. Ал 2015 жылы 
Ә.Нұрпейісовтің «Соңғы па-
рыз» романының кейіпкер-
лері Жәдігер мен  Бәкизатқа 
арналған символикалық 
белгінің ашылуы  салтанат-
ты жағдайда өтті. Шараға 
жазушы отбасымен қатысып, 
тамаша сәттің куәсі болды. 
Белгінің авторы – ақтау лық 
мүсінші Көшер Байғазиев. 

Жұмыс бөлмесінде бер-
ген сұхбатында классик жер
лестеріне алғыс айтты. Биыл 
жазушы 95 жасқа толады. 
Осыған орай Ә.Нұрпейісов
тің «Әдебиет үйі» бірнеше 
тағылымды шаралар ұй-
ымдастырады. 

Ботагөз САРБАСОВА,
Ә.Нұрпейісовтің 

«Әдебиет үйі» 
меңгерушісі.

Тағылымды шаралар өтеді


